
﴾Aʻmāl kā Dār-o Madār Nīyatoṅ par 

hone kā bayān ﴿ 

al-Qur’ān 

(1) Āp farmā deṅ keh jo tumhāre sīnoṅ meṅ hai ḳhẉāh tum 
use ch̥upā’o yā use ẓāhir kar do Allāh use jāntā hai, aur jo kuch̥ 
āsmānoṅ aur zamīn meṅ hai Woh ḳhūb jāntā hai, aur Allāh har 
chīz par bar̥ā Qādir hai. 

(2) Aur ko’ī shaḳhṣ Allāh ke ḥukm ke ba-ġhair nahīṅ mar 
saktā (us kā) waqt likhā huwā hai, aur jo shaḳhṣ dunyā kā inʻām 
chāhtā hai Ham use us meṅ se de dete haiṅ, aur jo Āḳhirat kā 
inʻām chāhtā hai Ham use us meṅ se de dete haiṅ, aur Ham ʻan-
qarīb shukr-guzāroṅ ko (ḳhūb) ṣilah deṅge. 

(3) Aur jo shaḳhṣ bhī apne ghar se Allāh aur Us ke Rasūl (ṣallá 
Allāhu ‘alayhi wa-ʻalá Ālihī wa-sallam) kī ṭaraf hijrat karte huwe 
nikle phir use (rāste meṅ hī) maut ā pakr̥e to us kā ajr Allāh ke 
zi̲mme sā̲bit ho gayā, aur Allāh bar̥ā Baḳhshne wālā Mehr-bān 
hai. 

(4) Aur Āp un (shikastah-dil aur ḳhastah-ḥāl) logoṅ ko (apnī 
ṣuḥbat-o qurbat se) dūr nah kījiye jo ṣubḥ-o shām apne Rab ko 
ṣirf Us kī rizā̤ chāhte huwe pukārte răhte haiṅ. 

(5) Jo ko’ī ṣirf dunyā kī ḳhụsh-ḥālī (kī ṣūrat meṅ apnī meḥnat 
kā jaldī badlah) chāhte hai to Ham isī dunyā meṅ jise chāhte haiṅ 
jaldī de dete haiṅ phir Ham ne us ke liye Dozaḳh banā dī hai jis 
meṅ woh malāmat suntā huwā (Rab kī raḥmat se) dhutkārā 

huwā dāḳhil hogā. Aur jo shaḳhṣ Āḳhirat kā ḳhẉāhish-mand 
huwā aur us ne us ke liye us ke lā’iq koshish kī aur woh Momin 
(bhī) hai to aise hī logoṅ kī koshish maqbūlīyat pā’egī. 

(6) Tumhārā Rab un (bātoṅ) se ḳhūb āgāh hai jo tumhāre 
diloṅ meṅ haiṅ, agar tum nek-sīrat ho jā’o to be-shak Woh (Allāh 
apnī ṭaraf) rujūʻ karne wāloṅ ko bŏhat baḳhsne wālā hai. 

(7) Pas jo shaḳhṣ apne Rab se mulāqāt kī ummīd rakhtā hai to 
use chāhiye keh nek ʻamal kare aur apne Rab kī ʻibādat meṅ kisī 
ko sharīk nah kare. 

(8) Hargiz nah (to) Allāh ko un (qurbāniyoṅ) kā gosht 
pahŏṅchtā hai aur nah un kā ḳhūn magar use tumhārī ṭaraf se 
taqwá pahŏṅchtā hai. 

al-Ḥadīt̲h̲ 

1_2/1. Ḥazr̤at ̒ Umar bin Ḳhaṭṭāb raḍiya Allāhu ‘anhu se marwī 
hai keh be-shak Rasūl Allāh ṣallá Allāhu ‘alayhi wa-ʻalá Ālihī wa-
sallam ne farmāyā: Aʻmāl kā dār-o madār nīyat par hai aur har 
shaḳhṣ ke liye wohī hai jis kī us ne nīyat kī hai. Lehāzā̲ jis kī hijrat 
Allāh Taʻālá aur us ke Rasūl ṣallá Allāhu ‘alayhi wa-ʻalá Ālihī wa-
sallam kī ṭaraf hijrat hai, us kī hijrat Allāh Taʻālá aur us ke Rasūl 
ṣallá Allāhu ‘alayhi wa-ʻalá Ālihī wa-sallam ke liye hī shumār 
hogī aur jis kī hijrat dunyā ḥāṣil karne yā kisī ʻaurat se shādi 
karne ke liye hū’ī to us kī hijrat usī ke liye hai jis kī ṭaraf us ne 
hijrat kī. 

 Yeh Ḥadīs ̲muttafaq ʻalaih hai. 

(2)  Ek riwāyat meṅ Ḥazr̤at ʻĀ’ishah Ṣiddīqah raḍiya 
Allāhu ‘anhā se marwī hai keh Rasūl Allāh ṣallá Allāhu 
‘alayhi wa-ʻalá Ālihī wa-sallam ne farmāyā: Fatḥe 
(Makkah) ke baʻd (Makkah mukarramah se) hijrat nahīṅ. 
Hāṅ! Jihād aur nīyate (hijrat) bāqī hai. Jab tumheṅ jihād 
kī ṭaraf bulāyā jā’e to fauran nikal par̥o. 

 Yeh Ḥadīs ̲muttafaq ʻalaih hai. 

3/2. Ḥazr̤at Abū Hurayrah ʻAbd al-Raḥmān bin Ṣaḳhr raḍiya 
Allāhu ‘anhu se riwāyat hai keh Rasūl Allāh ṣallá Allāhu ‘alayhi 
wa-ʻalá Ālihī wa-sallam ne farmāyā: Be-shak Allāh Taʻālá nah 
tumhāre jismoṅ ko dekhtā hai aur nah hī tumhārī ṣūratoṅ ko, 
bal-keh woh tumhāre diloṅ (aur in meṅ maujūd nīyatoṅ) ko 
dekhtā hai. 

 Ise Imām Muslim ne riwāyat kiyā hai. 

 Ek aur riwāyat ke alfāẓ haiṅ: Be-shak Allāh Taʻālá 
tumhārī shakloṅ aur tumhāre amwāl ko nahīṅ bal-keh 
woh tumhāre diloṅ aur tumhāre aʻmāl ko dekhtā hai. 

 Ise Imām Muslim, Aḥmad aur Ibn Mājah ne riwāyat 
kiyā hai. 

4_7/3. Ḥazr̤at Abū Bakrah bin Nufayʻ bin Ḥārith̲̲ al-T̲h̲aqafī 
raḍiya Allāhu ‘anhu riwāyat karte haiṅ keh Ḥuzṳ̄r Nabīye 
Akram ṣallá Allāhu ‘alayhi wa-ʻalá Ālihī wa-sallam ne farmāyā: 
Jab do Musalmān apnī talwāroṅ ke sāth āpas meṅ muqābalah 
kareṅ (yaʻnī bā-ham jaṅg kareṅ aur un meṅ se ek qatl ho jā’e) to 
qātil aur maqtūl donoṅ jahannamī haiṅ. Maiṅ ne ʻarz ̤kiyā: Yā 

Rasūl Allāh! Qātil kī bāt to qābile făhm hai lekin maqtūl kyūṅ? 
Āp ṣallá Allāhu ‘alayhi wa-ʻalá Ālihī wa-sallam ne farmāyā: Kyūṅ-
keh woh bhī apne ḥarīf ko qatl karne kī nīyat rakhtā thā. 

 Yeh Ḥadīs ̲muttafaq ʻalaih hai. 

(5)  Ek riwāyat meṅ Ḥazr̤at Abū Mūsá Ashʻarī raḍiya 
Allāhu ‘anhu bayān karte haiṅ keh ek shaḳhṣ ne Ḥuzṳ̄r 
Nabīye Akram ṣallá Allāhu ‘alayhi wa-ʻalá Ālihī wa-sallam 
kī bār-gāh meṅ ā kar ʻarz ̤kiyā: Ek shaḳhṣ (apne ḳhāndān-
o qabīlah kī) ġhairat-o ḥamīyat kī ḳhāṭir lar̥tā hai, aur 
(dūsrā shaḳhṣ) shujāʻat-o bahādurī ke jauhar dikhāne kī 
ḳhāṭir lar̥tā hai, jab keh (tīsrā shaḳhṣ) riyā-kārī ke liye 
lar̥tā hai. Kyā in meṅ se ko’ī Allāh Taʻālá kī rāh meṅ (qitāl 
karne wāllā) hai? Āp ṣallá Allāhu ‘alayhi wa-ʻalá Ālihī wa-
sallam ne farmāyā: (nahīṅ bal-keh) Allāh Taʻālá ke 
kalimah kī sar-balandī ke liye lar̥ne wālā hī Allāh Taʻālá kī 
rāh meṅ lar̥ne wālā hotā hai. 

 Yeh Ḥadīs ̲muttafaq ʻalaih hai. 

(6)  Ek riwāyat meṅ Ḥazr̤at Anas bin Mālik raḍiya Allāhu 
‘anhu bayān karte haiṅ keh jab Rasūl Allāh ṣallá Allāhu 
‘alayhi wa-ʻalá Ālihī wa-sallam ġhazwa’e Tabūk se wā-pas 
tashrīf lā’e aur ham Madīnah ke nazdīk ā pahŏṅche to Āp 
ṣallá Allāhu ‘alayhi wa-ʻalá Ālihī wa-sallam ne farmāyā: 
Be-shak Madīnah Ṭayyibah meṅ pīch̥e răh jāne wāloṅ 
meṅ aise log bhī haiṅ jo us waqt bhī tumhāre sāth the jab 
tum dūr darāz ke safar meṅ the aur wādiyāṅ ʻubūr kar 
rahe the. Log ʻarz-̤guzār huwe: Yā Rasūl Allāh! Woh to 

Madīnah munawwarah meṅ hī ruke rahe haiṅ. Is par Āp 
ṣallá Allāhu ‘alayhi wa-ʻalá Ālihī wa-sallam ne farmāyā: 
Be-shak woh Madīnah Ṭayyibah meṅ rahe lekin unheṅ 
(jā’iz aur sharʻī) ʻuzr̲ ne (tumhāre sāth sharīk hone se) 
roke rakhā. 

 Ise Imām Buḳhārī, Aḥmad bin Ḥanbal, Abū Dāwūd aur 
Ibn Mājah ne riwāyat kiyā hai. 

(7)  Ḥazr̤at Anas bin Mālik raḍiya Allāhu ‘anhu se marwī hai 
keh jab Rasūl Allāh ṣallá Allāhu ‘alayhi wa-ʻalá Ālihī wa-sallam 
ġhazwa’e Tabūk kī ṭaraf ga’e to (us se wā-pasī par) Āp ṣallá 
Allāhu ‘alayhi wa-ʻalá Ālihī wa-sallam ne farmāyā: Be-shak 
Madīnah Ṭayyibah meṅ baʻz ̤aise log haiṅ keh ham ne jis wādī ko 
bhī ʻubūr kiyā hai aur jis zamīn ko bhī rauṅdā hai jo kāfiroṅ ko 
ġhaza̤b-nāk kartā hai, aur jo kuch̥ (Allāh kī rāh meṅ) ḳharch kiyā 
hai aur hameṅ jis mashaqqat kā sāmnā bhī karnā par̥ā hai, woh 
Madīnah meṅ răhte huwe bhī hamāre sāth (is ajr-o sa̲wāb) meṅ 
sharīk the. Ṣaḥābah ne ʻarz ̤ kiyā: Yā Rasūl Allāh! Yeh kaise 
mumkin hai jab keh woh (is ġhazwah meṅ hamāre sāth hī nahīṅ 
the? Āp ne farmāyā: Unheṅ (jā’iz aur sharʻī) ʻuzr̲ ne (tumhāre 
sāth sharīk hone se) roke rakhā lehāzā̲ woh apnī ḥusne nīyat kī 
binā par (tumhāre sāth ajr-o sa̲wāb meṅ) sharīk haiṅ. 

 Ise Imām Ġhazzālī ne ʻIḥyā’ ʻulūn al-Dīn’ mo zi̲kr kiyā hai 
aur Imām ʻIrāqī ne kahā hai: Ise Imām Buḳhārī aur Abū Dāwūd 
ne riwāyat kiyā hai. iḳhtiṣār se riwāyat kiyā hai. 

8_10/4. Ḥazr̤at ʻĀ’ishah Ṣiddīqah raḍiya Allāhu ‘anhā se 
riwāyat hai keh Rasūl Allāh ṣallá Allāhu ‘alayhi wa-ʻalá Ālihī wa-

sallam ne peshīn-go’ī farmā’ī: Ek lashkar Kaʻbah par char̥hā’ī ke 
liye niklegā, jab woh Baydā’ kī zamīn meṅ hoṅge to un ke awwal 
wa āḳhir (sab ke sab) zamīn meṅ dhaṅsā diye jā’eṅge. Ḥazr̤at 
ʻĀ’ishah raḍiya Allāhu ‘anhā farmātī haiṅ keh maiṅ ne ʻarz ̤kiyā: 
Yā Rasūl Allāh! Un ke awwal-o āḳhir (sab log) kis ṭarḥ dhaṅsā’e 
jā’eṅge jab keh un meṅ aise bhī hoṅge jinheṅ hāṅk kar lāyā jā’egā 
(yaʻnī ḳhụshī se nahīṅ, majbūrī se ā’e hoṅge) aur (wahāṅ aise log 
bhī hoṅge) jo un ke sāth (is ʻamale bad meṅ irādatan) sharīk 
nahīṅ hoṅge. Āp ṣallá Allāhu ‘alayhi wa-ʻalá Ālihī wa-sallam ne 
farmāyā: Sab log zamīn meṅ dhaṅsā diye jā’eṅge aur phir woh 
apnī nīyatoṅ ke muṭābiq uth̥ā’e jā’eṅge. 

 Yeh Ḥadīs ̲muttafaq ʻalaih hai. 

 Ḥazr̤at Ṣafīyah raḍiya Allāhu ‘anhā se marwī alfāẓ haiṅ: 
Āp ṣallá Allāhu ‘alayhi wa-ʻalá Ālihī wa-sallam ne farmāyā: (Roze 
Qiyāmat) Allāh Taʻālá logoṅ kī usī ʻaqīde ke muṭābiq uth̥ā’egā jo 
un ke diloṅ meṅ hogā.  

 Ise Imām Aḥmad, Tirmid̲h̲ī aur Ibn Mājah ne riwāyat kiyā 
hai. Imām Tirmid̲h̲ī ne farmāyā: Yeh Ḥadīs ̲ḥasan ṣaḥīḥ hai. 

 Ek riwāyat meṅ Ḥazr̤at Umme Salamah raḍiya Allāhu 
‘anhu ne bayān kiyā: Rasūl Allāh ṣallá Allāhu ‘alayhi wa-ʻalá 
Ālihī wa-sallam ne farmāyā: Ek panāh lene wālā baitullāh kī 
panāh legā. Us kī ṭaraf ek lashkar bhejā jā’egā, jab woh lashkar 
ham-wār zamīn meṅ pahŏṅchegā to use zamīn meṅ dhaṅsā diyā 
jā’egā. Maiṅ ne ʻarz ̤kiyā: Yā Rasūl Allāh! Us ke sāth kyā hogā jo 
lashkar meṅ zabar-dastī bhejā gayā ho? Āp ṣallá Allāhu ‘alayhi 
wa-ʻalá Ālihī wa-sallam ne farmāyā: Use bhī dhaṅsā diyā jā’egā 

lekin Qiyāmat ke Din use us kī nīyat par uth̥āyā jā’egā. Abū Jaʻfar 
ne kahā: Woh Madīnah kā maidān hai. 

 Ise Imām Muslim, Aḥmad aur Ibn Mājah ne riwāyat kiyā 
hai. 

(9)  Ek riwāyat meṅ Ḥazr̤at Jābir raḍiya Allāhu ‘anhu 
bayān karte haiṅ keh unhoṅ ne Ḥuzṳ̄r Nabīye Akram 
ṣallá Allāhu ‘alayhi wa-ʻalá Ālihī wa-sallam ko yeh 
farmāte huwe sunā: Har bande ko usī (nīyat yā ʻaqīdah) 
par uth̥āyā jā’egā jis par use maut ā’ī thī. 

 Ise Imām Muslim, Aḥmad bin Ḥanbal, Ibn Ḥibbān aur 
ʻAbd al-Razzāq ne riwāyat kiyā hai.  

(10)  Ek riwāyat meṅ Ḥazr̤at Abū Hurayrah raḍiya 
Allāhu ‘anhu bayān karte haiṅ keh Ḥuzṳ̄r Nabīye Akram 
ṣallá Allāhu ‘alayhi wa-ʻalá Ālihī wa-sallam ne farmāyā: 
(Qiyāmat ke Din) log apnī nīyatoṅ par uth̥ā’e jā’eṅge – 
sharīk ke qaul ke muṭābiq ba-Roze Qiyāmat logoṅ kā 
hashr un kī nīyatoṅ par hogā. 

 Ise Imām Aḥmad, Ibn Mājah aur Abū Yaʻlá ne riwāyat 
kiyā hai. Imām Mund̲h̲irī ne farmāyā: Ise Ibn Mājah ne 
isnāde ḥasan se riwāyat kiyā hai. 

11_13/5. Ḥazr̤at (ʻAbd Allāh) bin ʻAbbās raḍiya Allāhu 
‘anhumā se marwī hai. Ḥuzṳ̄r Nabīye Akram ṣallá Allāhu ‘alayhi 
wa-ʻalá Ālihī wa-sallam ne apne Rab ʻazza wa-jalla se riwāyat 
karte huwe farmāyā: Allāh Taʻālá ne nekiyāṅ aur burā’iyāṅ 
tăḥrīr kar dīṅ haiṅ aur unheṅ wāze̤ḥ farmā diyā hai. Lehāzā̲ jis 

ne nek kām kā irādah kiyā aur ba-waj·he is par ʻamal nah kar 
saktā tab bhī Allāh Taʻālá us ke liye pūrī nekī kā sa̲wāb likh detā 
hai. Agar us ne nekī kā irādah kiyā aur phir us par ʻamal bhī kar 
liyā to Allāh Taʻālá us ke liye das nekiyoṅ se sāt sau gunā bal-keh 
ka’ī gunā tak izā̤fah kar ke likh detā hai. Aur jis ne burā’ī kā 
irādah kiyā aur phir us kā irtekāb nah kiyā to Allāh Taʻālá us ke 
liye ek kāmil nekī likh detā hai aur agar irādah kiyā aur us par 
ʻamal kar liyā to Allāh Taʻālá us ke liye (ṣirf) ek burā’ī (hī) likhtā 
hai. 

 Imām Muslim kī riwāyat meṅ yeh izā̤fah hai: Allāh Taʻālá 
us gunāh ko bhī mitḁ̄ degā aur ʻazā̲b meṅ wohī shaḳhṣ mubtalā 
hogā jo dīdah-dilerī se gunāh kartā hai. 

 Yeh Ḥadīs ̲muttafaq ʻalaih hai. 

(12)  Ek riwāyat meṅ Ḥazr̤at Abū Hurayrah raḍiya 
Allāhu ‘anhu bayān karte haiṅ keh Rasūl Allāh ṣallá 
Allāhu ‘alayhi wa-ʻalá Ālihī wa-sallam ne farmāyā: Allāh 
Taʻālá (firishtoṅ se) farmātā hai: Jab merā bandah kisī 
bure kām kā irādah kare to us kī burā’ī nah likho jab tak 
woh use kar nah le aur jab use kar le to us ʻamale bad ke 
muṭābiq hī likho aur agar woh merī ḳhāṭir us (burā’ī) ko 
tark kar de to us ke liye ek nekī likh do. Aur jab ko’ī nekī 
karne kā irādah kare aur abhī us ne woh ʻamalan kī nah 
ho tab bhī us ke liye ek nekī likh do, aur agar woh use kar 
le to us ke liye das gunā se sāt sau gunā tak likho. 

 Yeh Ḥadīs ̲muttafaq ʻalaih hai. 

(13)  Ek riwāyat meṅ hai keh Rasūl Allāh ṣallá Allāhu 
‘alayhi wa-ʻalá Ālihī wa-sallam ne farmāyā: Be-shak 
bandah jab aʻmāle ṣāleḥah kartā hai to firishte un aʻmāl 
ko mŏhr-band dast-āwez meṅ darj karne ke liye (āsmānoṅ 
kī ṭaraf) char̥hte haiṅ, pas un dast-āwezāt ko Allāh Taʻālá 
ke ḥuzṳ̄r pesh kiyā jātā hai to woh farmātā hai: In dast-
āwezāt ko (nekiyoṅ samet) pheṅk do kyūṅ-keh is (bande) 
ne in meṅ darj aʻmāl ko merī rizā̤ ke liye nahīṅ kiyā (bal-
keh riyā-kārī ko malḥūẓ rakhā hai). Phir woh firishtoṅ se 
farmātā hai: Tum is (bande) ke liye itnī itnī nekiyāṅ likh 
do, tum is ke liye yeh yeh nekī bhī likh do. Woh ʻarz ̤karte 
haiṅ: Ae hamāre Rab! Is ne to aisā ko’ī ʻamal nahīṅ kiyā 
(phir us ke liye yeh nekiyāṅ kyūṅ likhī jā rahī haiṅ)? Allāh 
Taʻālá farmātā hai: (is waj·h se keh) is ne un aʻmāl kī nīyat 
kī thī (so use bil-āḳhir āʻmāle ṣāleḥah kī nīyat kā sa̲wāb 
ʻaṭā kar diyā jātā hai). 

 Ise Imām Ġhazzālī ne ʻIḥyā ’ ʻulūm al-Dīn’ meṅ zi̲kr 
kiyā hai aur Ḥāfīẓ ʻIrāqī ne riwāyat kiyā hai. kahā hai: Ise 
Dārāquṭnī ne Ḥazr̤at Anas raḍiya Allāhu ‘anhu se isnāde 
ḥasan ke za̲rīʻe riwāyat kiyā hai. 

14_15/6. Ḥazr̤at Saʻd bin Abī Waqqāṣ raḍiya Allāhu ‘anhu 
se riwāyat hai keh Rasūl Allāh ṣallá Allāhu ‘alayhi wa-ʻalá Ālihī 
wa-sallam ne un se farmāyā: Tum rizā̤’e Ilāhī ke ḥuṣūl ke liye jo 
kuch̥ bhī ḳharch karte ho tumheṅ us par ajr diyā jātā hai, ḥattá 
keh apnī bīwī ke muṅh meṅ luqmah d̥ālne ke ʻamal par bhī 
(tumheṅ ajr se nawāzā jātā hai). 

 Yeh Ḥadīs ̲muttafaq ʻalaih hai. 

(15)  Ek riwāyat meṅ Ḥazr̤at Abū Hurayrah raḍiya 
Allāhu ‘anhu bayān karte haiṅ keh Rasūl Allāh ṣallá 
Allāhu ‘alayhi wa-ʻalá Ālihī wa-sallam ne farmāyā: Jo 
shaḳhṣ kisī ʻaurat ke sāth măhr muqarrar kar ke shādī 
kare aur us kī nīyat yeh ho keh woh măhr adā nahīṅ 
karegā to woh zānī hai. Isī ṭarḥ jo kisī se qarz ̤le aur us kī 
nīyat yeh ho keh woh qarz ̤ adā nahīṅ karegā to (rāwī 
kăhte haiṅ:) merā ḳhayāl hai keh Ḥuzṳ̄r Nabīye Akram 
ṣallá Allāhu ‘alayhi wa-ʻalá Ālihī wa-sallam ne farmāyā: 
Woh chor hai. 

 Ise Imām Bazzār ne riwāyat kiyā hai jaisā keh Imām 
Mund̲h̲irī aur Hayth̲̲amī ne kahā hai. 

16/7. Ḥazr̤at Maʻn bin Yazīd raḍiya Allāhu ‘anhu riwāyat 
karte haiṅ: Mere wālid Ḥazr̤at Abū Yazīd ne ṣadaqah dene ke liye 
kuch̥ dīnār nikāle, phir masjid meṅ bath̥e ek shaḳhṣ ke pās rakh 
ā’e, maiṅ āyā aur woh (dīnār) le liye aur unheṅ un (yaʻnī apne 
wālid) ke pās le āyā (aur un ko is bāre meṅ batāyā) to (woh dīnār 
wā-pas māṅgne lage aur) kahā: Ḳhudā kī qasam! Merā (yeh 
dīnar) tumheṅ dene kā irādah nahīṅ thā. So maiṅ ne Rasūl Allāh 
ṣallá Allāhu ‘alayhi wa-ʻalá Ālihī wa-sallam kī bār-gāh meṅ 
muqaddamah pesh kar diyā. Is par Āp ṣallá Allāhu ‘alayhi wa-ʻalá 
Ālihī wa-sallam ne farmāyā: Ae Yazīd! Tumheṅ tumhārī nīyat ke 
muṭābiq (ṣadaqah dene kā) ajr mil gayā aur ae Maʻn! Tum ne jo 
le liyā woh tumhāra hai. 

 Ise Imām Buḳhārī aur Ṭabarānī ne riwāyat kiyā hai. 

17_18/8. Ḥazr̤at Ubay bin Kaʻb raḍiya Allāhu ‘anhu bayān 
karte haiṅ keh maiṅ ek shaḳhṣ ko jāntā hūṅ jis kā ghar masjid 
se sab se ziyādah dūr thā aur us kī (bā-jamāʻat) Namāz kabhī qazā̤ 
nahīṅ hotī thī, maiṅ ne un se mashwarah diyā keh darāz-gosh 
ḳharīd lo jis par sawār ho kar dhūp aur andhere meṅ āsānī se ā 
sako. Us ne kahā: Agar merā ghar masjid ke păhlū meṅ hotā to 
yeh mere liye ko’ī ḳhụshī kī bāt nah thī (kyūṅ-keh dūr răhne 
meṅ) merī nīyat yeh hai keh ghar se masjid tak chal kar ānā aur 
masjid se wā-pas ăhle ḳhānah tak jānā mere nāma’e aʻmāl meṅ 
likhā jātā rahe. (Is par) Ḥuzṳ̄r Nabīye Akram ṣallá Allāhu ‘alayhi 
wa-ʻalá Ālihī wa-sallam ne farmāyā: Allāh Taʻālá ne yeh tamām 
(sa̲wāb) tumhāre liye jamʻa kar diyā hai. 

 Ise Imām Muslim aur Ibn Ḥibbān ne riwāyat kiyā hai. 

(18)  Ek riwāyat meṅ Ḥazr̤at Abū Dardā’ raḍiya Allāhu 
‘anhu bayān karte haiṅ keh unheṅ Ḥuzṳ̄r Nabīye Akram 
ṣallá Allāhu ‘alayhi wa-ʻalá Ālihī wa-sallam kā yeh farmān 
pahŏṅchā hai: Jo shaḳhṣ apne bistar par sone ke liye ā’e 
aur us kī nīyat rāt ko uth̥ne aur Namāze (tahajjud) par̥hne 
kī ho lekin phir nīnd us par ġhālib ā jā’e ḥattá keh ṣubḥ ho 
jā’e to us ke liye us kī nīyat kā sa̲wāb likh diyā jātā hai. Aur 
us kī nīnd us ke Parwar-digār kī ṭaraf se us ke liye ṣadaqah 
(tŏḥfah) hotā hai. 

 Ise Imāż Nasā’ī, Ibn Mājah, Ibn Ḳhuzaymah aur Ḥākim 
ne riwāyat kiyā hai. Imām Ḥākim ne farmāyā: Yeh Ḥadīs ̲
Buḳhārī wa Muslim kī sharā’iṭ par ṣaḥīḥ hai. Imām 
Mund̲h̲irī ne farmāyā: Is kī sanad jayyid hai. 

19/9. Ḥazr̤at ̲Anas bin Mālik raḍiya Allāhu ‘anhu bayān karte 
haiṅ keh Rasūl Allāh ṣallá Allāhu ‘alayhi wa-ʻalá Ālihī wa-sallam 
ne farmāyā: Tīn umūr meṅ Musalmān ke dil meṅ khot ̥ aur 
ḳhiyānat nahīṅ honī cāhiye: Allāhu subḥānahu wa-Ta‘ālá kī 
ḳhāṭir ḳhulūṣe nīyat ke sāth ʻamal karne meṅ, ḥukmarānoṅ ko 
naṣīḥat karne meṅ aur Musalmānoṅ kī jamāʻat se wābastah 
răhne meṅ. Be-shak jamāʻāte Muslimīn kā ʻamale daʻwat un ke 
jumlah umūr ko muḥīṭ hotā hai. 

 Ise Imām Aḥmad, Tirmid̲h̲ī, Ibn Mājah, Dāirimī aur Bazzār 
ne riwāyat kiyā hai. Imām Ḥākim ne kahā: Yeh Ḥadīs ̲ Imām 
Buḳhārī aur Imām Muslim kī sharṭ par ṣaḥīḥ hai. 

20/10.Ḥazr̤at Abū Kabshah al-Annamārī bayān karte haiṅ keh 
unhoṅ ne Rasūl Allāh ṣallá Allāhu ‘alayhi wa-ʻalá Ālihī wa-sallam 
ko farmāte huwe sunā: ....... dar-ḥaqīqat dīnār chār (ṭarḥ ke) 
ashḳhāṣ ke liye hai: Păhlā woh shaḳhṣ jise Allāh Taʻālá ne māl aur 
ʻilm ʻaṭā farmāyā, pas woh us (māl yā ʻilm ke) ke muʻāmale meṅ 
apne Rab kī nā-farmānī se bachne kī koshish kartā hai aur woh 
us meṅ ṣila’e raḥimī kartā hai aur us meṅ Allāh Taʻālá ke ḥaq ko 
jāntā hai, yeh shaḳhṣ afza̤l-tarīn darjah meṅ hai. Dūsrā woh 
shaḳhṣ hai jise Allāh Taʻālá ne ʻilm ʻaṭā farmāyā lekin rizq nahīṅ 
diyā, yeh sachchī nīyat se kăhtā hai: Agar mere pās māl hotā to 
maiṅ fulāṅ (nek) shaḳhṣ ke ʻamal jaisā ʻamal kartā. Woh apnī 
nīyat ke muṭābiq hai. Un donoṅ (yaʻnī păhle aur dūsre shaḳhṣ) 
kā sa̲wāb ek jaisā hai. Tīsrā shaḳhṣ woh hai jise Allāh Taʻālá ne 
māl to ʻaṭā farmāyā lekin ʻilm nahīṅ diyā, woh be-ʻilmī kī waj·h 
se apnā māl ḳharch karne meṅ be-rāh-rawī iḳhtiyār kartā hai. 

Woh nah to Rab se d̥artā hai, nah ṣila’e raḥimī kartā hai aur nah 
hī jāntā hai keh us (ke māl) meṅ Allāh Taʻālá kā bhī ko’ī ḥaq hai. 
Yeh shaḳhṣ nihāyat bure darjah meṅ hai. Chauthā woh shaḳhṣ 
hai jise Allāh Taʻālá ne māl diyā nah ̒ ilm, aur woh kăhtā hai: Agar 
mere pās māl hotā to maiṅ bhī fulāṅ (bure shaḳhṣ) ke ʻamal jaisā 
ʻamal kar letā. Yeh bhī apnī nīyat ke muṭābiq hai aur un donoṅ 
(tīsre aur chauthe shaḳhṣ) kā wabāl ek jaisā hogā. 

 Ise Imām Tirmid̲h̲ī ne riwāyat kiyā hai aur kahā: Yeh 
Ḥadīs ̲ḥasan ṣahīḥ hai. 

21/11.Ḥazr̤at Zayd bin T̲h̲ābit raḍiya Allāhu ‘anhu bayān karte 
haiṅ: Maiṅ ne Rasūl Allāh ṣallá Allāhu ‘alayhi wa-ʻalá Ālihī wa-
sallam ko yeh farmāte huwe sunā: Jo shaḳhṣ hameshah dunyā kī 
fikr meṅ mubtalā rahegā (aur Dīn kī parwāh nah karegā), Allāh 
Taʻālá us ke tamām kām muntashar kar degā, us kī muflisī 
hameshah us ke peshe naẓar rahegī aur use dunyā se itnā hī 
milegā jitnā us ke muqaddar meṅ likhā hai. Lekin jis kī nīyat 
Āḳhirat kī jānib hogī (aur woh Āḳhirat ke bāre mutafakkir 
rahegā) to Allāh Taʻālá us ke tamām kām durust farmā degā, us 
ke dil meṅ dunyā kī be-raġhbatī d̥āl degā aur dunyā us ke pās 
ḳhụd ba-ḳhụd ā jā’egī. 

 Ise Imām Ibn Mājah aur Ṭabarānī ne riwāyat kiyā hai. 

22_23/12. Ḥazr̤at ̒ Abd Allāh bin Masʻūd raḍiya Allāhu ‘anhu 
bayān karte haiṅ keh unhoṅ ne Ḥuzṳ̄r Nabīye Akram ṣallá 
Allāhu ‘alayhi wa-ʻalá Ālihī wa-sallam ko yeh farmāte huwe sunā: 
Jo shaḳhṣ dunyā ke tamām ġhamoṅ ko ch̥or̥ kar ṣirf ek Āḳhirat 
kā ġham pā letā hai to Allāh Taʻālá us ke tamām dunyāwī ġhamoṅ 

ke madāwā ke liye kāfī hotā hai aur jo (fikre Āḳhirat ch̥or̥ kar 
ṣirf) ṭarḥ ṭarḥ ke dunyāwī ġhamoṅ meṅ mubtalā răhtā hai to 
Allāh Taʻālá ko us kī ko’ī parwāh nahīn keh woh kisī bhī wādi 
meṅ halāk ho jā’e. 

 Ise Imām Ibn Mājah, Ḥākim aur Bayhaqī ne riwāyat kiyā 
hai. 

(23)  Ek riwāyat meṅ Ḥazr̤at Sahl bin Saʻd al-Sāʻidi 
raḍiya Allāhu ‘anhu se marwī hai: Rasūl Allāh ṣallá 
Allāhu ‘alayhi wa-ʻalá Ālihī wa-sallam ne farmāyā: Momin 
kī nīyat us ke ʻamal se beh-tar hai aur munāfiq kā ʻamal us 
kī nīyat se beh-tar hai aur har ek apnī nīyat par ʻamal 
kartā hai. Lehāzā̲ jab Momin ko’ī (nek_ ʻamal kartā hai to 
us ke us ʻamal (kī barakat se) us ke dil meṅ nūr paidā ho 
jātā hai. 

 Ise Imām Ṭabarānī, Abū Nuʻaym aur Rabīʻ ne riwāyat 
kiyā. Imām Hayth̲̲amī ne farmāyā: Is ke rijāl si̲qah haiṅ. 

 Ḥazr̤at Abū Hurayrah raḍiya Allāhu ‘anhu farmāte 
haiṅ: Tawrāt meṅ likhā huwā hai (keh Allāh Taʻālá 
farmātā hai): Jo is dunyā meṅ merī rizā̤ kā mutalāshī răhtā 
hai us kā thor̥ā ̒ amal bhī kasī̲r shumār hotā hai, jo is ̒ amal 
ke za̲rīʻe mere siwa kisī aur kā ṭālib hotā hai to us ka kasī̲r 
bhī bŏhat qalīl shumār hotā hai. 

 Ise Imām Rāzī ne ʻTafsīr al-Kabīr’ meṅ aur Ġhazzālī ne 
ʻIḥyā’u ʻUlūmi al-Dīn’ meṅ bayān kiyā hai. 

24_26/13. Ḥazr̤at Anas raḍiya Allāhu ‘anhu se marwī hai, 
woh kăhte hain keh Rasūl Allāh ṣallá Allāhu ‘alayhi wa-ʻalá Ālihī 
wa-sallam ne farmāyā: Kyā tum jānte ho keh Momin kaun hai? 
Ṣaḥābah ne ʻarz ̤kiyā: Allāh aur us kā Rasūl ṣallá Allāhu ‘alayhi 
wa-ʻalá Ālihī wa-sallam hī jānte haiṅ. Āp ṣallá Allāhu ‘alayhi wa-
ʻalá Ālihī wa-sallam ne farmāyā: Momin woh hai jo us waqt tak 
nahīṅ maregā jab tak keh Allāh Taʻālá us ke kānoṅ ko us kī 
pasandīdah chīzoṅ (kī samāʻatoṅ) se nah bhar de. Agar ko’ī 
bandah sattar gharoṅ meṅ se kisī ghar ke wusṭ meṅ, jin meṅ har 
ghar kā darwāzah lohe kā banā ho (yaʻnī itnī tanhā’ī aur ḥālate 
ḥifāẓat meṅ bhī rizā̤’e Ilāhī kī nīyat se) Allāh Taʻālá se d̥artā hai 
to Allāh Taʻālá use apne ʻilme (ladunnī) kī ridā’ păhnā detā hai 
ḥattá keh woh logoṅ se is ʻilm ke za̲rīʻe guftugū kartā hai aur log 
(apne ʻilm-o ʻamal meṅ) izā̤fah karte haiṅ aur isī ṭarḥ kā farmān 
(Āp ṣallá Allāhu ‘alayhi wa-ʻalá Ālihī wa-sallam ne) fisq-o fujūr 
ke mutaʻalliq irshād farmāyā (jis kā log tanhā’ī meṅ irtekāb karte 
hai to un kā anjām bad hotā hai). ʻArz ̤kiyā gayā: Yā Rasūl Allāh! 
Log kaise izā̤fah karte haiṅ? Āp ṣallá Allāhu ‘alayhi wa-ʻalá Ālihī 
wa-sallam ne farmāyā: Yaqīnan agar Ḳhudā se d̥arne wālā is bāt 
kī isteṭāʻat rakhtā ho keh woh nekī meṅ bar̥he to woh us meṅ 
izā̤fah kar letā hai aur (isī ṭarḥ) gunāh-gār jo gunāhoṅ meṅ 
bar̥hne kī isteṭāʻat rakhtā hai to woh gunāhoṅ meṅ izā̤fah kar 
letā hai. 

 Ise Ḥakīm Tirmid̲h̲ī aur Daylamī ne riwāyat kiyā hai aur 
Hindī ne zi̲kr kiyā hai. 

(25)  Ḥazr̤at Anas raḍiya Allāhu ‘anhu se hī marwī hai 
keh Rasūl Allāh ṣallá Allāhu ‘alayhi wa-ʻalá Ālihī wa-
sallam farmāya karte the: Momin kī nīyat us ke nek ʻamal 
se ziyādah balīġh (aur wāze̤ḥ) hotī hai (agar-cheh woh 
ʻamal us ḥad tak nah kar sake magar nīyat kī waj·hse 
nawāz diyā jātā hai). 

 Ise Ḥakīm Tirmid̲h̲ī, Abū al-Shayḳh Aṣbahānī, Quḍāʻī 
aur Bayhaqī ne riwāyat kiyā hai.  

(26)  Ḥazr̤at (ʻAbd Allāh) bin ʻAbbās raḍiya Allāhu ‘anhu 
se marwī hai keh ek shaḳhṣ ne (bār-gāhe risālat maʻāb 
ṣallá Allāhu ‘alayhi wa-ʻalá Ālihī wa-sallam meṅ) ʻarz ̤kiyā: 
Yā Rasūl Allāh! Aʻmāl meṅ se afza̤l-tarīn ʻamal kaun sā 
hai? Āp ne farmāyā: Ṣidq-o iḳhlāṣ se muzayyan nīyat. 

 Ise Ḥakīm Tirmid̲h̲ī aur Ḳhaṭīb Baġhdādī ne riwāyat 
kiyā hai.  

Mā ruwiya ʻani al-Ṣaḥābaṫi wa-al-Salafi al-Ṣāliḥīn 

 Ḥazr̤at ʻUmar bin Ḳhaṭṭāb raḍiya Allāhu ‘anhu kā 
farmān hai: Beh-tarīn ʻamal Allāh Taʻālá ke muqarrar-
kardah farā’iz ̤ kī adā’īgī hai aur Allāh Taʻālá ke ḥarām-
kardah umūr se bachnā hī zuhd wa waraʻ hai. Ṣiqde nīyat 
se murād (har nek ʻamal meṅ) Allāh Taʻālá kī rizā̤ kā hī 
ṭālib răhtā hai. 

 Ise Imām Abū Ṭālib Makkī ne ʻQūtu al-qulūb’ meṅ 
bayān kiyā hai. 

 Sālim bin ʻAbd Allāh ne Ḥazr̤at ʻUmar bin ʻAbd al-
ʻAzīz ko likhā: Jān lo keh bandah ke liye Allāh Taʻālá kī 
madad-o nuṣrat us kī apnī nīyat ke muṭābiq hotī hai. 
Lehāzā̲ jis kī nīyat kāmil wa aḥsan hogī us ke liye iʻānate 
Ilāhī bhī bhar-pūr hogī, aur jis kī nīyat jis qadr nāqiṣ hogī 
usī leḥāẓ se us kī iʻānate Ilāhī kam hogī. 

 Ise Imām Ġhazzālī ne ʻIḥyā’u ʻUlūmi al-Dīn’ meṅ bayān 
kiyā hai. 

 Imām (ʻAbd Allāh) bin al-Mubārak kā farmān hai: 
Basā auqāt (nek) ʻamal ch̥otḁ̄ hotā hai lekin nīyate 
(ḥasanah) use bŏhat bar̥ā banā detī hai aur basā auqāt 
(nek) ʻamal bar̥ā hotā hai lekin (burī) nīyat use ch̥otḁ̄ 
bnanā detī hai. 

 Ise Imām Abū Ṭālib Makkī ne ʻQūtu al-qulūb’ meṅ aur 
Ġhazzālī ne ʻIyā’ ʻulūm al-Dīn’ meṅ bayān kiyā hai. 

 Imām Sufyān T̲h̲awrī kā qaul hai: (Ahlullāh ʻamale 
(ṣāleḥ) ke liye nīyat karne kā ṭarīqah usī ṭarḥ sīkhā karte 
the jis ṭarḥ tum ʻamale (ṣāleḥ) kī tarbīyat lete ho. 

 Ise Imām Abū Ṭālib Makkī ne ʻQūtu al-qulūb’ meṅ aur 
Ġhazzālī ne ʻIyā’ ʻulūm al-Dīn’ meṅ bayān kiyā hai. 

 Imām Sufyān T̲h̲awrī farmāte haiṅ: Maiṅ ne kisī ke 
liye koshish ḥusne nīyat kī kosish se mushkil nahīṅ pā’ī. 

 Ise Imām Abū Ṭālib Makkī ne ʻQūtu al-qulūb’ meṅ aur 
Ḳhaṭīb Baġhdādī ne bayān kiyā hai. 

 Imām Maʻrūf Karḳhī ne farmāyā: Pāk-bāz logoṅ ke dil 
Taqwá se kushādah ote haiṅ aur nekī se jagmagāte haiṅ 
jab keh gunāh-gāroṅ ke dil gunāhoṅ kī waj·h se siyāh aur 
ġhalaṭ nīyat kī waj·h se andhe ho jāte haiṅ. 

 Ise Imām Sulamī ne ʻṬabaqāt al-ṣūfīyah’ meṅ bayān 
kiyā hai. 

 Imām Ibn ʻAṭā’ ne Allāh Taʻālá ke farmān – ﴾ ل یَْسَ     انَْ  وَ 
ل اَ مَا سَعىٰ  للِاِْنسَْانِ اِ ﴿ ʻAur yeh keh insān ko wohī kuch̥ milegā jis kī 

us ne koshish kī hogī.’ – ke bāre meṅ kahā hai: (is āyate 
mubārakah se murād hai keh) jis kī us ne nīyat kī hogī (use 
wohī milegā), agar us kī koshish Allāh Raḥmān kī rizā̤ hū’ī 
to Allāh Taʻālá se apnī ḳhụsh-nūdī ʻaṭā farmā’egā aur agar 
us kī koshish ṣirf sa̲wāb-o ʻaṭā ke ḥuṣūl tak măḥdūd rahī 
to use wohī kuch̥ ḥāṣil hogā. 

 Ise Imām Abū Ṭālib Makkī ne bayān kiyā hai. 

 Imām Ibn al-Aʻrābī se marwī hai, woh bayān karte 
haiṅ: Momin kī nīyat us ke ʻamal se beh-tar hai, kyūṅ-keh 
nīyat meṅ fasād dāḳhil nahīṅ hotā jab keh ʻamal meṅ 
ḳharabī wāqeʻ ho saktī hai. Aur be-shak fasād se Āp kī 
murād riyā-kārī hai. Yeh amr usī bāt kī ṭaraf ishārah kartā 
hai jo Ḥazr̤at Abū Sahl Tusturī ne farma’ī. Is silsile meṅ ye 
qaul bhī hai keh nīyat ʻamal ke ʻilāwah hai. Kabhī nīyat hī 
iṭāʻāt ban jātī hai (jaisā keh) Ḥuzṳ̄r Nabīye Akram ṣallá 
Allāhu ‘alayhi wa-ʻalá Ālihī wa-sallam ne farmāyā: Jis ne 
nekī kā irādah kiyā magar nekī kar nah sakā to us ke liye 

ek nekī hai. Aur baʻz ̤ne kahā keh nīyat ke ba-ġhair kiyā 
gayā ʻamal iṭāʻat nahīṅ bantā. 

 Ise Imām Bayaqī ne ʻShuʻabu al-īmān’ meṅ riwāyat 
kiyā hai. 

 Imām Bilāl bin Saʻd bin Tamīm al-Ashʻarī kăhte haiṅ: 
Be-shak ek bandah ko’ī mominānah qaul kăhtā hai to 
Allāh Taʻālá use aur us ke qaul ko naẓar-andāz naīṅ kartā 
bal-keh us ek ʻamal ko dekhtā hai. Agar us kā qaul 
mominānah ho aur us kā ʻamal bhī mominānah ho to phir 
bhī use aise nahīṅ ch̥or̥ detā bal-keh us ke waraʻ wa 
parhez-gārī ko dekhtā hai. Agar us kā qaul bhī 
mominānah ho, ʻamal bhī mominānah ho aur waraʻ wa 
Taqwá bhī mominānah ho to phir bhī use naẓar-andāz 
nahīṅ kartā ḥattá keh us kī nīyat ko dekhtā hai. So agr us 
kī nīyat bhī durust hotī hai to Momin ḥaqq-dār hai keh us 
ke dīgar muʻāmalāt bhī durust hotī hai to Momin ḥaqq-
dār hai keh us ke dīgar muʻāmalāt bhī durust hoṅ. Basā 
auqāt aisā hotā hai keh Momin ko’ī bāt kartā hai jo us ke 
ʻamal ke muwāfiq nahīṅ hotī (magar us ke ḥusne nīyat kī 
waj·h se us kā mu’āḳhaza̲h nahīṅ hotā) jab keh munāfiq 
ba-ẓāhir bāt to nekī wa bhalā’ī kī kartā hai lekin (ḳhubse̲ 
bāṭin ke sabab) ʻamal woh kartā hai jise woh (qalbī ṭaur 
par) burā jāntā hai. 

 Ise Imām Bayhaqī ne ʻʻShuʻabu al-īmān’ meṅ aur Abū 
Nuʻaym’ ne ʻḤilyaṫ al-awliyā’’meṅ riwāyat kiyā hai. 

 Imām Abū Ḳhuzaymah kā qaul hai: Allāh Taʻālá kī 
ṭaraf se qaṣd (tawajjoḥ) karnā Namāz Rozah jaise ẓāhirī 
aʻmāl se ziyādah fauqīyat rakhtā hai. 

 Ise Imām Abū Nuʻaym ne ʻḤilyaṫ al-awliyā’’ meṅ 
riwāyat kiyā hai aur Abū Ṭālib Makkī ne ʻQūtu al-qulūb’ 
meṅ bayān kiyā hai. 

 Ahlullāh meṅ se kisī ne apne bhā’ī ko likhā: Aʻmāl 
meṅ apnī nīyat ko ḳhāliṣ kar lo to tumhāre liye qalīl ʻamal 
bhī kāfī hogā. 

 Ise Imām Abū Ṭālib Makkī ne ʻQūtu al-qulūb’ meṅ aur 
Ġhazzālī ne ʻIyā’ ʻulūm al-Dīn’ meṅ bayān kiyā hai. 

 Ṣāleḥ ʻulamā’ meṅ se kisī ne (kyā ḳhūb) farmāyā hai: 
Nek ʻamal karne se qabl us ke liye ḥusne nīyat ṭalab karo. 
Jab tak tumhārī nīyat meṅ ʻamale ḳhair hogā tum ʻamale 
ḳhair meṅ hī shumār kiye jā’oge. 

 Ise Imām Abū Ṭālib Makkī ne ʻQūtu al-qulūb’ meṅ aur 
Ġhazzālī ne ʻIyā’ ʻulūm al-Dīn’ meṅ bayān kiyā hai. 

﴾Allāh Taʻālá ke bāre meṅ Ḥusne Ẓan 

rakhne kā bayān ﴿ 

al-Qur’ān 

(1) Aur ṣabr aur Namāz ke za̲rīʻe (Allāh se) madad chāho, aur 
be-shak yeh girāṅ hai magar (un) ʻājizoṅ par (hargiz) nahīṅ (jin 
ke dil maḥabbate Ilāhī se ḳhastah aur ḳhashīyate Ilāhī se 
shikastah haiṅ). (Yeh woh log haiṅ) jo yaqīn rakhte haiṅ keh woh 
apne Rab se mulāqāt karne wāle haiṅ aur woh usī kī ṭaraf laut ̥
kar jāne wāle haiṅ. 

(2) Tum to (gunāh karte waqt) is (khauf) se bhī pardah nahīṅ 
karte the keh tumhāre kān tumhāre ḳhilāf gawāhī de deṅge aur 
nah (yeh keh) tumhārī āṅkheṅ aur nah (yeh keh) tumhārī khāleṅ 
(hī gawāhī de deṅgī) lekin tum gumān karte the keh Allāh 
tumhāre bŏhat se kāmoṅ ko jo tum karte ho jāntā hī nahīṅ hai. 
Aur tumhārā yehī gumān jo tum ne apne Rab se bāre meṅ qā’im 
kiyā, tumheṅ halāk kar gayā so tum nuqṣān uth̥āne wāloṅ meṅ 
se ho ga’e. 

(3) Aur (is liye bhī keh un) munāfiq mardoṅ aur munāfiq 
ʻauratoṅ aur mushrik mardoṅ aur mushrik ʻauratoṅ ko ʻazā̲b de 
jo Allāh ke sāth burī bad-gumāniyāṅ rakhte haiṅ, unhī par burī 
gardish (muqarrar) hai, aur un par Allāh ne ġhaza̤b farmāyā aur 
un par laʻnat farmā’ī aur un ke liye Dozaḳh tayyār kī, aur woh 
bŏhat burā th̥ikānā hai. 

(4) Aur yeh keh ham meṅ se ko’ī aḥmaq hī Allāh ke bāre meṅ 
ḥaq se dūr ḥad se guzrī hū’ī bāteṅ kahā kartā thā. Aur yeh keh 

ham gumān karte the keh insān aur jin Allāh ke bāre meṅ hargiz 
jhūt ̥nahīṅ boleṅge. Aur yeh keh insānoṅ meṅ se kuch̥ log jinnāt 
meṅ se baʻz ̤afrād kī panāḥ lete the, so un logoṅ ne un jannāt kī 
sar-kashī aur bar̥hā dī. Aur (Ae gurohe jinnāt!) Woh insān bhī 
aisā hī gumān karne lage jaisā gumān tum ne kiyā keh Allāh 
(marne ke baʻd) hargiz kisī ko nahīṅ uth̥ā’egā. 

al-Ḥadīt̲h̲ 

27_28/1. Ḥazr̤at Abū Hurayrah raḍiya Allāhu ‘anhu se 
riwāyat hai keh Ḥuzṳ̄r Nabīye Akram ṣallá Allāhu ‘alayhi wa-ʻalá 
Ālihī wa-sallam ne farmāyā keh irshāde Bārī Taʻālá hai keh merā 
bandah mere mutaʻalliq jaisā ḳhayāl (aur gumān) rakhtā hai 
maiṅ us ke sāth waisā hī muʻāmalah kartā hoṅ. Jab woh merā 
zi̲kr kartā hai to maiṅ us ke sāth hotā hūṅ. Agar woh apne dil 
meṅ merā zi̲kr (zi̲kre ḳhafī) kare to maiṅ bhī ḳhufyah ṭaur par us 
kā zi̲kr kartā hūṅ. Agar woh jamāʻat meṅ merā zi̲kr (zi̲kre jalī) 
kare to maiṅ us kī jamāʻat se beh-tar jamāʻat (yaʻnī jamāʻate 
malā’ikah) meṅ us kā zi̲kr kartā hūṅ. Agar woh ek bāzū ke bar-ā-
bar mere nazdīk ā’e to maiṅ do bāzu’oṅ ke bar-ā-bar us ke nazdīk 
ho jātā hoṅ aur agar woh merī ṭaraf chal kar ā’e to maiṅ us kī 
ṭaraf daur̥ kar ātā hūṅ. 

 Yeh Ḥadīs ̲muttafaq ʻalaih hai. 

(28)  Ḥazr̤at Abū Hurayrah raḍiya Allāhu ‘anhu se hī 
marwī hai, woh Ḥuzṳ̄r Nabīye Akram ṣallá Allāhu ‘alayhi 
wa-ʻalá Ālihī wa-sallam se riwāyat karte hain keh Allāh 
Taʻālá ne farmāyā: Merā bandah (apne aḥwāl-o aʻmāl 

meṅ) waisā hī hotā hai jaisā us kā mere bāre meṅ gumān 
hotā hai. Agar woh mujhe (tanhā) apne dil meṅ yād kare 
to maiṅ bhī use akele yād kartā hūṅ aur agar woh mujhe 
jamāʻat (yaʻnī măḥfil-o majlis) meṅ yād kare to maiṅ use 
us kī jamāʻat se beh-tar aur ziyādah pākīzah jamāʻat meṅ 
yād kartā hūṅ. 

 Ise Imām Ibn Ḥibbān ne riwāyat kiyā hai. 

29/2. Ḥazr̤at Abū Hurayrah raḍiya Allāhu ‘anhu se marwī hai 
keh Rasūl Allāh ṣallá Allāhu ‘alayhi wa-ʻalá Ālihī wa-sallam ne 
farmāyā: Allāh Taʻālá farmātā hai: Maiṅ apne bande ke gumān ke 
muṭābiq hotā hūṅ jo woh mere bāre meṅ rakhtā hai, aur jab bhī 
woh mujhe pukārtā hai maiṅ us ke sāth hotā hūṅ. 

 Yeh Ḥadīs ̲muttafaq ʻalaih hai. 

30/3. Ḥazr̤at Abū Hurayrah raḍiya Allāhu ‘anhu se riwāyat 
hai keh Ḥuzṳ̄r Nabīye Akram ṣallá Allāhu ‘alayhi wa-ʻalá Ālihī 
wa-sallam ne farmāyā: Irshāde Bārī Taʻālá hai: Jab merā bandah 
merā zi̲kr kartā hai aur us ke lab mere zi̲kr ke liye ḥarakat karte 
haiṅ to maiṅ apne us bande ke sāth hotā hūṅ. 

 Ise Imām Buḳhāri, Aḥmad aur Ibn Mājah ne mazk̲urah 
alfāẓ meṅ riwāyat kiyā hai. 

31/4. Ḥazr̤at Abū Hurayrah raḍiya Allāhu ‘anhu se riwāyat 
hai keh Rasūl Allāh ṣallá Allāhu ‘alayhi wa-ʻalá Ālihī wa-sallam 
ne farmāyā: Allāh Taʻālá ne farmāyā: Jab merā bandah ek bālisht 
merī ṭaraf bar̥htā hai, maiṅ ek hāth us kī ṭaraf bar̥htā hūṅ aur 
agar woh merī ṭaraf ek hāth bar̥htā hai to maiṅ us kī ṭaraf do 

hāth bar̥htā hūṅ aur jab woh merī ṭaraf do hāth bar̥htā hai to 
maiṅ tezī se us kī ṭaraf bar̥htā hūṅ (yaʻnī us kī himmat aur 
koshish se ziyādah use merī ṭaraf se pazī̲rā’ī miltī hai). 

 Ise Imām Muslim aur Aḥmad bin Ḥanbal ne riwāyat kiyā 
hai.  

32_33/5. Ḥazr̤at Wāth̲̲ilah bin Asqaʻ raḍiya Allāhu ‘anhu 
bayān karte haiṅ keh uunhoṅ ne Rasūl Allāh ṣallá Allāhu ‘alayhi 
wa-ʻalá Ālihī wa-sallam ko yeh farmāte huwe sunā keh irshāde 
Bārī Taʻālá hai: Maiṅ apne bande ke us gumān ke muṭābiq hotā 
hūṅ jo woh mere bāre meṅ rakhtā lehāzā̲ (yeh ab us par hai keh) 
woh mere bāre meṅ jaisā chāhe gumān rakh le. 

 Use Imām Aḥmad, Ibn Ḥibbān ne mazk̲urah alfāẓ meṅ aur 
Dārimī ne riwāyat kiyā hai. Imām Ḥākim ne farmāyā: Is Ḥadīs ̲kī 
isnād ṣaḥīḥ hai. 

(33)  Ek riwāyat meṅ Ḥazr̤at Abū Hurayrah raḍiya 
Allāhu ‘anhu bayān karte haiṅ keh Rasūl Allāh ṣallá 
Allāhu ‘alayhi wa-ʻalá Ālihī wa-sallam ne farmāyā keh 
irshāde Bārī Taʻālá hai: Maiṅ apne bande ke gumān ke 
muṭābiq hotā hūṅ (yaʻnī us ke sāth waisā hī muʻāmalah 
kartā hūṅ) jo woh mere bāre meṅ rakhtā hai, agar woh 
mere bāre meṅ achch̥ā gumān rakhe to usī ko fā’edah hai 
aur agar woh burā gumān rakhe to us meṅ use hī nuqṣān 
hai. 

 Ise Imām Aḥmad ne riwāyat kiyā hai. 

34_35/6. Ḥazr̤at Jābir raḍiya Allāhu ‘anhu bayān karte 
haiṅ: Maiṅ ne Ḥuzṳ̄r Nabīye Akram ṣallá Allāhu ‘alayhi wa-ʻalá 
Ālihī wa-sallam ke wiṣāle aqdas se tīn roz qabl Āp ṣallá Allāhu 
‘alayhi wa-ʻalá Ālihī wa-sallam ko yeh farmāte huwe sunā: Tum 
meṅ se har shaḳhṣ is ḥāl meṅ mare keh woh Allāh Taʻālá ke bāre 
meṅ ḥusne ẓan rakhtā ho. 

 Ise Imām Muslim aur Aḥmad ne riwāyat kiyā hai. 

(35)  Ek riwāyat meṅ Ḥazr̤at Abū Hurayrah raḍiya 
Allāhu ‘anhu bayān karte haiṅ keh Rasūl Allāh ṣallá 
Allāhu ‘alayhi wa-ʻalá Ālihī wa-sallam ne farmāyā: Allāh 
Taʻālá ne do afrād ko Jahannam meṅ phaiṅkne kā ḥukm 
farmāyā.Un meṅ se ke Jahannam ke kanāre par ruk gayā 
aur ̒ arz ̤karne lagā: Yā Allāh! Āp ke bāre meṅ merā gumān 
to bŏhat hī ʻumdah thā. So Allāh Taʻālá ne farmāyā: Use 
wā-pas lautḁ̄ do kyūṅ-keh maiṅ apne bande ke gumān ke 
sāth hūṅ jo mere bāre meṅ rakhtā hai. So use baḳhsh diyā 
gayā. 

 Ise Imām Bayhaqī ne riwāyat kiyā hai. 

36/7. Ḥazr̤at Abū Hurayrah raḍiya Allāhu ‘anhu Rasūl Allāh 
ṣallá Allāhu ‘alayhi wa-ʻalá Ālihī wa-sallam se riwāyat bayān 
karte haiṅ keh Āp ṣallá Allāhu ‘alayhi wa-ʻalá Ālihī wa-sallam ne 
farmāyā: Ḥusne ẓan rakhnā ʻibādat ke ḥusn meṅ se hai. 

 Ise Imām Aḥmad aur Abū Dāwūd ne mazk̲ūrah alfāẓ meṅ 
riwāyat kiyā hai. 

37/8. Ḥazr̤at Muʻād̲h̲ bin Jabal raḍiya Allāhu ‘anhu bayān 
karte haiṅ keh Rasūl Allāh ṣallá Allāhu ‘alayhi wa-ʻalá Ālihī wa-
sallam ne farmāyā: Agar tum chāho to maiṅ tumheṅ batā’ūṅ keh 
Allāh ʻazza wa-jalla Mominoṅ se păhlī bāt kyā karegā aur woh 
Momin use păhlī bāt kyā kaheṅge? Ham ne ʻarz ̤ kiyā: Hāṅ yā 
Rasūl Allāh! To Āp ṣallá Allāhu ‘alayhi wa-ʻalá Ālihī wa-sallam ne 
farmāyā: Allāh ʻazza wa-jalla Mominoṅ se farmā’egā: Kyā tum 
merī mulāqāt karnā chāhte the. Woh ʻarz ̤kareṅge: Ae Rab! Hāṅ. 
Woh pūch̥egā: Kyūṅ? Woh ʻarz-̤guzār hoṅge: (is liye keh) ham 
terī bār-gāh se ʻafw-o dar-guzar aur baḳhshish kī ummīd rakhte 
the. To Allāh Taʻālá farmā’egā: Merī maġhfirat tumhāre liye 
wājib ho ga’ī. 

Ise Imām Aḥmad ne riwāyat kiyā hai.  

38/9. Ḥazr̤at ʻAbd al-Raḥmān bin Samurah raḍiya Allāhu 
‘anhu ek ṭawīl riwāyat meṅ bayān karte haiṅ keh Rasūl Allāh 
ṣallá Allāhu ‘alayhi wa-ʻalá Ālihī wa-sallam ek din ghar se bāhat 
tashrīf lā’e aur farmāyā: Guzashtah shab maiṅ ne ḳhẉāb meṅ 
ʻajīb chīz dekhī, maiṅ ne apnī Ummat kā ek ādamī dekhā keh woh 
pul-ṣirāṭ par ḳhauf ke māre kāṅp rahā hai jis ṭarḥ khajūr kī 
shāḳh (hawā se laraztī hai). Pas (usī daurān) us kā Allāh ke sāth 
ḥusne ẓan ā pahŏṅchā, jis se us kī kapkapāhat ̥ḳhatm ho ga’ī aur 
woh pul-ṣirāṭ se bā-āsānī guzar gayā. 

 Ise Ḥakīm Tirmid̲h̲ī ne ʻNawādir al-uṣūl’ meṅ riwāyat kiyā 
hai. 

Mā ruwiya ʻani al-Ṣaḥābaṫi wa-al-Salafi al-Ṣāliḥīn 

 Ḥazr̤at ʻAbd Allāh bin Masʻūd raḍiya Allāhu ‘anhu se 
marwī hai, woh farmāte haiṅ: Us zā̲t kī qasam hai jis ke 
ʻilāwah ko’ī maʻbūd nahīṅ, jo ādamī Allāh Taʻālá ke 
mutaʻalliq ḥusne ẓan rakhtā hai, Allāh Taʻālá us kā ḥusne 
ẓan hī use ʻaṭā kar detā hai kyūṅ-keh har qism kī bhalā’ī 
us ke iḳhtiyār meṅ hai. 

 Ise Imām Ibn Abī Shaybah aur Ṭabarānī ne riwāyat 
kiyā hai, mazk̲ūrah alfāẓ Ṭabarānī ke haiṅ. 

 Imām ʻAbd Allāh bin al-Mubārak farmāte haiṅ: Maiṅ 
ʻArafah kī rāt Ḥazr̤at Sufyān ke pās āyā, jab keh woh apne 
ghutn̥oṅ ke bal baith̥e huwe the, aur un kī āṅkhoṅ se āṅsū 
jārī the. Is par maiṅ bhī ro par̥ā, woh merī ṭaraf 
mutawajjeh huwe aur farmāyā: Kyā bāt hai? Maiṅ ne 
pūch̥ā: Logoṅ ke is majmaʻ meṅ sab se bure ḥāl wālā 
shaḳḥṣ kaun sā hai? Āp ne kahā: Jo yeh gumān kartā hai 
keh Allāh Taʻālá un logoṅ ko nahīṅ baḳhshegā. 

 Ise Imām Ibn Abī al-Dunyā ne ʻḤusni al-Ẓanni bi-Allāh’ 
meṅ riwāyat kiyā hai. 

 Imām Mālik bin Dīnar ko ḳhẉāb meṅ dekhā gayā to 
un se pūch̥ā gayā keh Allāh Taʻālá ne Āp se kyā muʻāmalah 
kiyā? Unhoṅ ne jawāb diyā: Maiṅ apne Rab ke pās bŏhat 
se gunāh le kar pahŏṅchā Allāh Taʻālá ke mutaʻalliq mere 
ḥusne ẓan ne bil-kul mitḁ̄ diyā. 

 Ise Imām Qushayrī ne ʻal-Risālah’ meṅ riwāyat kiyā 
hai. 

 Imām Abū ʻUth̲̲mān al-Nahdī kā farmān hai: Mujhe 
maʻlūm hai merā Rab mujhe kab yād kartā hai. Logoṅ ne 
kahā: Woh kaise? Unhoṅ ne kahā: Be-shak Allāh Taʻālá 
farmātā hai: ﴾ كرُْكُمْ     اذَْ كُرُوْنىِْْۤ   ʻSo tum mujhe yād karo maiṅ ﴿فاَذْ
tumheṅ yād rakhūṅgā’. Pas jab maiṅ (use) yād kartā hūṅ 
(to) woh mujhe yād kartā hai. 

 Ise Imām Ibn Abī Shaybah ne riwāyat kiyā hai. 

 Imām Ḥārith̲̲ se ummīd ke bāre meṅ pūch̥ā gayā to 
unhoṅ ne farmāyā: At ne fazl̤ aur us kī raḥmat kī shadīd 
ḳhẉāhish rakhnā aur maut ke waqt (Allāh ke bāre meṅ) 
ḥusne ẓann kā puḳhtah honā. 

 Ise Imām Sulamī ne ʻṬabaqāt al-ṣūfīyah’ meṅ riwāyat 
kiyā hai. 

 Imām Abū Ḥafṣ al-Baġhdādī ne farmāyā: Jo shaḳhṣ 
yeh gumān kare us par hal ḥāl meṅ Allāh Taʻālá kā fazl̤ hī 
hai, maiṅ us ke bāre meṅ ummīd kartā hūṅ keh woh kabhī 
halāk nahīṅ hogā. 

 Ise Imām Sulamī ne ʻṬabaqāt al-ṣūfīyah’ meṅ riwāyat 
kiyā hai. 

 Imām Abū ʻAmr se pūch̥ā gayā keh tawakkul kyā 
hai? Unhoṅ ne kahā: Tawakkul kā adná darjah Allāh 
Taʻālá kī zā̲t ke bāre meṅ ḥusne ẓann rakhnā hai. 

 Ise Imām Sulamī ne ʻṬabaqāt al-ṣūfīyah’ meṅ riwāyat 
kiyā hai. 

 Imām Muṭarrif bin ʻAbd Allāh duʻā kiyā karte the: 
﴾ ، ارْ 

هُم َ
َ 
ل
ْ
ل
َ
 ا

ْ
د
َ
ى ق
ٰ
مَوْل
ْ
 ال
َ 
إِن
َ
؛ ف

ُ
ف
ْ
اع
َ
، ف
َ
  ض

ُ
ه
ْ
ن
َ
يْرُ رَاضٍ ع

َ
وَ غ
ُ
بْدِهٖ وَه

َ
نْ ع
َ
وْ ع
ُ
ف
ْ
يَع ﴿ ʻAe Allāh! Tū ham 

se rāzī̤ ho jā, phir hameṅ muʻāf farmā de kyūṅ-keh Mālik 
rāzī̤ nah hone ke bā-wujūd bhī apne ġhulām ko muʻāf kar 
detā hai’.  

 Ise Imām Shaʻrānī ne ʻal-Ṭabaqāt al-kubrá’ meṅ bayān 
kiyā hai. 

 Imām ʻAbd al-Qādir Jīlānī farmāte haiṅ: Jo log Allāhu 
subḥānahu wa-Ta‘ālá aur us ke nek bandoṅ ke sāth ḥusne 
ẓann nahīṅ rakhte aur un ke liye mutawāzi̤ʻ nahīṅ hote un 
ke liye falāḥ-o najāt nahīṅ. 

http://www.tahirulqadribooks.com/


 Ṣidq aur Iḳhlāṣ kā bayān  ﴾37﴿ 

 www.TahirulQadriBooks.com 

 

﴾Ṣidq aur Iḳhlāṣ kā bayān ﴿ 

al-Qur’ān 

(1) Allāh farmā’egā: Yeh aisā Din hai (jis meṅ) sachche logoṅ 
ko un kā sach fā’edah degā. Un ke liye Jannateṅ haiṅ jin ke nīche 
năhreṅ jārī haiṅ. Woh un meṅ hameshah hameshah răhne wāle 
haiṅ. Allāh un se rāzī̤ ho gayā aur Woh Us se rāzī̤ ho ga’e, yehī 
(rizā̤’e Ilāhī) sab se bar̥ī kām-yābī hai. 

(2) Aur Āp Kitāb (Qur’ān Majīd) meṅ Ibrāhīm (‘alayhi al-
salām) kā zi̲kr kījiye, be-shak woh bar̥e ṣāḥibe Ṣidq Nabī the. 

(3) Aur Āp (is) Kitāb meṅ Ismāʻīl (‘alayhi al-salām) kā zi̲kr 
kareṅ be-shak woh waʻdah ke Sachche the aur ṣāḥibe Risālat 
Nabī the. 

(4) Aur (is) Kitāb meṅ Idrīs (‘alayhi al-salām) kā zi̲kr kījiye be-
shak woh bar̥e ṣāḥibe Ṣidq Nabī the. 

(5) Ae īmān wālo! Allāh se d̥arte raho aur ahle ṣidq (kī 
maʻīyat) meṅ shāmil ho raho. 

(6) Aur mere liye baʻd meṅ āne wāloṅ meṅ (bhī) zi̲kre ḳhair 
aur qubūlīyat jārī farmā. 

(7) Mominoṅ meṅ se (bŏhat se) mardoṅ ne woh bāt sach kar 
dikhā’ī jis par unhoṅ ne Allāh se ̒ ăhd kiyā thā, pas un meṅ se ko’ī 
(to shahādat pā kar) apnī nazr̲ pūrī kar chukā hai aur un meṅ se 
ko’ī (apnī bārī kā) inteẓār kar rahā hai, magar unhoṅ ne (apne 
ʻăhd meṅ) za̲rā bhī tabdīlī nahīṅ kī. (Yeh) is liye keh Allāh 
sachche logoṅ ko un kī sachchā’ī kā badlah de. 

(8) Aur jo shaḳhṣ sach le kar āyā aur jis ne us kī taṣdīq kī wohī 
log hī to muttaqī haiṅ. 

(9) Īmān wāle to ṣirf woh log haiṅ jo Allāh aur Us ke Rasūl 
(ṣallá Allāhu ‘alayhi wa-ʻalá Ālihī wa-sallam) par īmān lā’e, phir 
shak meṅ nah par̥e aur Allāh kī rāh meṅ apne amwāl aur apnī 
jānoṅ se jihād karte rahe, yehī woh log haiṅ jo (daʻwā’e īmān 
meṅ) sachche haiṅ. 

(10) Ḥāl-āṅ-keh Woh hamārā (bhī) Rab hai, aur tumhārā (bhī) 
Rab hai aur hamāre liye hamāre aʻmāl aur tumhāre liye tumhāre 
aʻmāl haiṅ, aur ham to ḳhāliṣatan Usī ke ho chuke hain. 

(11) Āp farmā deṅ keh jo tumhāre sīnoṅ meṅ hai ḳhẉāh tum 
use ch̥upā’o yā use ẓāhir kar do Allāh use jāntā hai, aur jo kuch̥ 
āsmānoṅ aur zamīn meṅ hai Woh ḳhūb jāntā hai, aur Allāh har 
chīz par bar̥ā Qādir hai. 

(12) Be-shak munāfiq log Dozaḳh ke sab se nichle darje meṅ 
hoṅge aur Āp un ke liye hargiz ko’ī madad-gār nah pā’eṅge. 
Magar woh log jinhoṅ ne taubah kar lī woh saṅwar ga’e aur 
unhoṅ ne Allāh se mazb̤ūṭ taʻalluq jor̥ liyā aur unhoṅ ne apnā Dīn 
Allāh ke liye ḳhāliṣ kar liyā to yeh Mominoṅ kī saṅgat meṅ hoṅge 
aur ʻan-qarīb Allāh Mominoṅ ko ʻaẓīm ajr ʻaṭā farmā’egā. Allāh 
tumheṅ ʻazā̲b de kar kyā karegā agar tum shukr-guzār ban jā’o 
aur īmān le ā’o, aur Allāh (har ḥaq kā) Qadr-shanās hai (har ̒ amal 
kā) ḳhūb Jān·ne wālā hai. 

(13) Farmā dījiye: Mere Rab ne inṣāf kā ḥukm diyā hai, aur tum 
har sajdah ke waqt wa maqām par apne ruḳh (Kaʻbah kī ṭaraf) 

sīdhe kar liyā karo aur tamām farmān-burdārī Us ke liye ḳhāliṣ 
karte huwe Us kī ̒ ibādat kiyā karo. Jis ṭarḥ Us ne tumhārī (ḳhalq-
o ḥayāt kī) ibtedā’ kī tum usī ṭarḥ (Us kī ṭaraf) palto̥ge. 

(14) Z̤aʻīfoṅ (kam-zoroṅ) par ko’ī gunāh nahīṅ aur nah 
bīmāroṅ par aur nah (hī) aise logoṅ par hai jo is qadr (wusʻat bhī) 
nahīṅ pāte jise ḳharch kareṅ jab keh woh Allāh aur Us ke Rasūl 
(ṣallá Allāhu ‘alayhi wa-ʻalá Ālihī wa-sallam) ke liye ḳhāliṣ-o 
muḳhliṣ ho chuke hoṅ, nekū-kāroṅ (yaʻnī ṣāḥibāne eḥsān) par 
ilzām kī ko’ī rāh nahīṅ aur Allāh bar̥ā Baḳhshne wālā nihāyat 
Mehr-bān hai. 

(15) (Yūsuf ‘alayhi al-salām ne inkār kar diyā) aur be-shak us 
(Zulayḳhā) ne (to) un kā irādah kar (hī) liyā thā, (shāyad) woh 
bhī us kā qaṣd kar lete agar unhoṅ ne apne Rab kī raushan Dalīl 
ko nah dekhā hotā. Is ṭarḥ (is liye kiyā gayā) keh Ham un se taklīf 
aur be-ḥayā’ī (donoṅ) ko dur rakheṅ, be-shak woh Hamāre 
chune huwe (bar-guzīdah) bandoṅ meṅ se the. 

(16) Iblīs ne kahā: Ae Parwar-digār! Is sabab se jo Tū ne mujhe 
gum-rāh kiyā maiṅ (bhī) yaqīnan un ke liye zamīṅ meṅ (gunāhoṅ 
aur nā-farmāniyoṅ ko) ḳhūb ārāsta-o ḳhụsh-numā banā dūngā 
aur un sab ko za̤rūr gum-rāh kar ke rahūṅgā. Siwā’e Tere un bar-
guzīdah bandoṅ ke jo (mere aur nafs ke fareboṅ se) ḳhalāṣī pā 
chuke haiṅ. 

(17) Aur (is) Kitāb meṅ Mūsá (‘alayhi al-salām) kā zi̲kr kījiye 
be-shak woh (nafs kī girift se ḳhalāsī pā kar) bar-gūzīdah ho 
chuke the aur ṣāḥibe Risālat Nabī the. 

(18) Aur tumheṅ (ko’ī) badlah nahīṅ diyā jā’egā magar ṣirf usī 
kā jo tum kiyā karte the. (Hāṅ) magar Allāh ke woh (bar-gūzīda-
o muntaḳhab) bande jinheṅ (nafs aur nafsānīyat se) rahā’ī mil 
chukī hai. 

(19) So Āp yād kījiye keh un logoṅ kā anjām kaisā huwā jo 
d̥arā’e ga’e the. Siwā’e Allāh ke chunīdah wa bar-gūzīdah bandoṅ 
ke. 

(20) Us ne kahā: So terī ʻizzat kī qasam, maiṅ un sab logoṅ ko 
za̤rūr gum-rāh kartā rahūṅgā. Siwā’e tere un bandoṅ ke jo 
chunīdah wa bar-gūzīdah haiṅ. 

(21) Be-shak Ham ne Āp kī ṭaraf (yeh) Kitāb ḥaq ke sāth nāzil 
kī hai to Āp Allāh kī ʻibādat Us ke liye ṭāʻat-o bandagī ko ḳhāliṣ 
rakhte huwe kiyā kareṅ. (Logoṅ se kăh deṅ:) Sun lo! Ṭāʻat-o 
bandagī ḳhāliṣatan Allāh hī ke liye hai. 

(22) Farmā dījiye: Mujhe ḥukm diyā gayā hai keh maiṅ Allāh kī 
ʻibādat, apnī ṭāʻat-o bandagī ko Us ke liye ḳhāliṣ rakhte huwe sar-
anjām dūṅ. 

(23) Farmā dījiye: Maiṅ ṣirf Allāh kī ʻibādat kartā hūṅ, apne 
Dīn ko Usī ke liye ḳhāliṣ rakhte huwe. 

(24) Pas tum Allāh kī ʻibādat Us ke liye ṭāʻat-o bandagī ko 
ḳhāliṣ rakhte huwe kiyā karo, agar-cheh kāfiroṅ ko nā-guwār hī 
ho. 

(25) Wohī Zindah hai, Us ke siwā ko’ī Maʻbūd nahīṅ, pas tum 
Us kī ʻibādat Us ke liye ṭāʻat-o bandagī ko ḳhāliṣ rakhte huwe 

kiyā karo, tamām taʻrīfeṅ Allāh hī ke liye haiṅ Jo sab jahānoṅ kā 
Parwar-digār hai. 

(26) Ḥāl-āṅ-keh unheṅ faqaṭ yehī ḥukm diyā gayā thā keh ṣirf 
Usī ke liye apne Dīn ko ḳhāliṣ karte huwe Allāh kī ʻibādat kareṅ, 
(har bāṭil se judā ho kar) ḥaq kī ṭaraf yak-sū’ī paidā kareṅ aur 
Namāz qā’im kareṅ aur Zakāṫ diyā kareṅ aur yehī sīdhā aur 
mazb̤ūṭ Dīn hai. 

al-Ḥadīt̲h̲ 

39_43/1. Ḥazr̤at ʻAbd Allāh raḍiya Allāhu ‘anhu se marwī 
hai keh Ḥuzṳ̄r Nabīye Akram ṣallá Allāhu ‘alayhi wa-ʻalá Ālihī 
wa-sallam ne farmāyā: Sach (hameshah insān ko) nekī kī ṭaraf le 
jātā hai aur nekī use Jannat kī ṭaraf le jātī hai. Adamī sah boltā 
răhtā hai yahāṅ tak keh woh ṣiddīq (sachchā) ban jātā hai. Jhūt ̥
badī kā rāstah dikhātā hai aur badī Dozaḳh meṅ le jātī hai. 
Āadamī jhūt ̥boltā răhtā hai yahāṅ tak keh use Allāh Taʻālá ke 
hāṅ bhī jhūtḁ̄ hī likh diyā jātā hai. 

 Yeh Ḥadīs ̲muttafaq ʻalaih hai. 

(40)  Aur Ḥazr̤at Abū Sufyān raḍiya Allāhu ‘anhu ne 
wāqeʻa’e Ḥiraql se mutaʻalliq ṭawīl Ḥadīs ̲ meṅ bayān 
kiyā hai: Hiraql ne pūch̥ā: Woh (Nabī ṣallá Allāhu ‘alayhi 
wa-ʻalá Ālihī wa-sallam) tumheṅ kin bātoṅ kā ḥukm dete 
haiṅ? To maiṅ ne batāyā keh woh hameṅ ḥukm dete haiṅ 
keh ek Allāh Taʻālá kī ʻibādat karo, aur us ke sāth kisī ko 
sharīk nah th̥ăhrā’o, jo tumhāre ābā-o ajdād kahā karte 

the woh ch̥or̥ do, aur woh hameṅ Namāz, ṣidq-o sachchā’ī, 
pāk-dāmanī aur ṣila’e raḥimī kā ḥukm dete haiṅ. 

 Yeh Ḥadīs ̲muttafaq ʻalaih hai. 

(41)  ʻAbd Allāh bin Ḥārith̲̲ kī Ḥazr̤at Ḥakīm bin Ḥizām 
raḍiya Allāhu ‘anhu se bayān-kardah marfūʻ riwāyat 
meṅ hai keh Rasūl Allāh ṣallá Allāhu ‘alayhi wa-ʻalá Ālihī 
wa-sallam ne farmāyā: Bechne aur ḳharīdne wāle ko judā 
hone tak (baiʻ se rujūʻ kā) iḳhtiyār hai. Agar donoṅ ne ṣidq 
bayānī aur ṣāf-go’ī se kām liyā to un ke saude meṅ barakat 
d̥āl dī jātī hai aur agar māl kā ʻaib ch̥upāyā yā jhūt ̥bolā to 
un ke saude se barakat uth̥ā lī jātī hai. 

 Yeh Ḥadīs ̲muttafaq ʻalaih hai. 

(42)  Ek riwāyat meṅ hai keh Āp ṣallá Allāhu ‘alayhi wa-
ʻalá Ālihī wa-sallam ne farmāyā: Jo bandah bhī ṣubḥ 
(yaʻnī fajr) ke waqt chālīs din tak iḳhlāṣ ke sāth ʻibādat 
kartā hai us ke qalb se us kī zabān par ḥikmat ke chashme 
jāri ho jāte haiṅ. 

 Ise Ibn Abī Shaybah ne riwāyat kiyā hai. 

(43)  Ḥazr̤at Makḥūl se marwī hai, woh farmāte haiṅ keh 
Rasūl Allāh ṣallá Allāhu ‘alayhi wa-ʻalá Ālihī wa-sallam ne 
farmāyā: Jo bandah bhī chālīs din iḳhlāṣ ke sāth Allāh kī 
ḳhāṭir ʻibādat kartā hai us ke dil se us kī zabān par ḥikmat 
ke chahsme jārī ho jāte hain. 

 Ise Imām Abū Nuʻaym ne riwāyat kiyā hai.  

44_46/2. Ḥazr̤at Sahl bin Ḥunayf raḍiya Allāhu ‘anhu se 
marwī hai keh Ḥuzṳ̄r Nabīye Akram ṣallá Allāhu ‘alayhi 
wa-ʻalá Ālihī wa-sallam ne farmāyā: Jis ne Allāh Taʻālá se 
ṣidqe dil ke sāth shahādat (kī maut) ṭalab kī to Allāh Taʻālá 
use shŏhadā kā maqām ʻaṭā farmā’egā ḳhẉāh use (apne 
ghar meṅ) bistar par (ṭabʻī) maut hī (kyūṅ nah) ā’ī ho. 

 Ise Imām Muslim, Abū Dāwūd, Nasā’ī aur Ibn Mājah ne 
riwāyat kiyā hai. 

(45)  Ḥazr̤at Ibrāhīm bin ʻUbayd bin Rifāʻah kī riwāyat 
meṅ hai keh unheṅ Ḥazr̤at ̒ Abd Allāh bin Masʻūd raḍiya 
Allāhu ‘anhu kī shāgird Abū Muḥammad ne (mursalan) 
Rasūl Allāh ṣallá Allāhu ‘alayhi wa-ʻalá Ālihī wa-sallam 
kī Ḥadīs ̲bayān kī keh Āp ṣallá Allāhu ‘alayhi wa-ʻalá Ālihī 
wa-sallam kī bār-gāh meṅ shŏhadā’ kā tazk̲irah huwā to 
Āp ṣallá Allāhu ‘alayhi wa-ʻalá Ālihī wa-sallam ne 
farmāyā: Merī Ummat ke shŏhadā kī aksa̲rīyat aṣḥābe 
farāsh (yaʻnī bistar par ṭabʻī maut marne wāloṅ) par 
mushtamil hogī aur (Mominoṅ aur kāfiroṅ kī) donoṅ 
jamāʻatoṅ ke mā bain hone wālī jaṅg meṅ ka’ī marne wāle 
măḥz ̤maqtūl hī hote haiṅ kyūṅ-keh Allāh Taʻālá un meṅ 
se har ek kī nīyat ko beh-tar jāntā hai (keh woh us kī rizā̤ 
kī ḳhāṭir nahīṅ lar̥te the bal-keh un ke kuch̥ aur maqāṣid 
the). 

 Ise Imām Aḥmad, Ibn Abī Shaybah aur Daylamī ne 
riwāyat kiyā hai. 

(46)  Rāshid bin Saʻd se marwī hai: Har maqtūl shahīd 
nahīṅ hotā, donoṅ ṣafoṅ (yaʻnī Mominoṅ aur kāfiroṅ) ke 
dar-miyān hone wālī jaṅg meṅ kaʻī (Musalmān) măḥz ̤
maqtūl hote haiṅ, Al·āh us (Musalmān maqtūl) kī nīyat ko 
beh-tar jāntā hai. 

 Ise Ḥakī Tirmid̲h̲ī ne riwāyat kiyā hai. 

 Ḥakīm Tirmid̲h̲ī ne ʻNawādir al-uṣūl’ meṅ likhā hai: 
Shahādat (kā rutbah) ṣirf qatl hone se ḥāṣil nahīṅ hotā, 
bal-keh shahādat nām hai un ṣifāt se muttaṣif hone kā 
jinheṅ ham ne bayān kar diyā hai.Shŏhadā’ yeh martaba’e 
takrīm is waj·h se pāte haiṅ eh woh dunyāwī zindagī kī 
chāhatoṅ kī nafī kar ke Allāh Taʻālá se mulāqāt ko tarjīḥ 
dete haiṅ aur us ko chāhte haiṅ. Is liye zā̲te Ḥaq bhī un ko 
chāhtī hai. ..... Isī liye Āp ṣallá Allāhu ‘alayhi wa-ʻalá Ālihī 
wa-sallam kā farmān hai: Ka’ī log aise haiṅ keh Allāh 
Taʻālá unheṅ un ke bistar par (ṭabʻī) maut detā hai magar 
un ke liye ajr-o sa̲wāb shŏhadā’ jaisā likh detā hai. 

47/3. Ḥazr̤at Jābir bin ʻAtīk raḍiya Allāhu ‘anhu se marwī hai 
keh jab Ḥazr̤at ̒ Abd Allāh bin T̲h̲ābit raḍiya Allāhu ‘anhu kā wiṣāl 
huwā to un kī ṣāḥib-zādī ne kahā: Ḳhudā kī qasam! Ham to yeh 
ummīd rakhte the keh Āp shahīd hoṅge kyūṅ-keh Āp jihād kī 
tayyārī kar chuke the. Rasūl Allāh ṣallá Allāhu ‘alayhi wa-ʻalá 
Ālihī wa-sallam ne farmāyā: Allāh Taʻālá ne un kī nīyat ke 
muṭābiq unheṅ sa̲wāb ʻaṭā farmā diyā hai, aur tum shahādāt kis 
chīz ko shumār karte ho? Unhoṅ ne ʻarz ̤kiyā: Allāh kī rāh meṅ 
qatl hone ko. Rasūl Allāh ṣallá Allāhu ‘alayhi wa-ʻalá Ālihī wa-

sallam ne farmāyā: Allāh Taʻālá kī rāh meṅ qatl hone ke ʻilāwah 
sāth qsim kī shāhdateṅ aur bhī haiṅ: Ṭāʻūn se marne wālā shahīd 
hai, d̥ūb kar marne wālā shahīd hai, namūniyah se marne wālā 
shahīd hai, pet ̥ke maraz ̤se marne walā shahīd hai, jal kar marne 
wālā shahīd hai, dab kar marne wālā shahīd hai aur bachche (kī 
taḳhlīq aur wilādat ke marāḥil) ke bāʻs ̲ faut hone wālī ʻaurat 
shahīd hai. 

 Ise Imām Aḥmad, Abū Dāwūd, Nasā’ī, Mālik, Ḥākim aur 
Ibn Ḥibbān ne riwāyat kiyā hai. 

48/4. Ḥazr̤at Abū Muḥammad Ḥasan bin ʻAlī raḍiya Allāhu 
‘anhumā bayān karte haiṅ keh mujhe Rasūl Allāh ṣallá Allāhu 
‘alayhi wa-ʻalá Ālihī wa-sallam kā yeh irshāde girāmī āj bhī yād 
hai keh Āp ṣallá Allāhu ‘alayhi wa-ʻalá Ālihī wa-sallam ne 
farmāyā: Shakk-o shub·hah wālī chīz ch̥or kar shak se pāk chīz 
ko iḳhityār karo, be-shak ṣidq (yaʻnī sach) sukūn hai aur jhūt ̥
shakk-o shub·hah hai. 

 Ise Imām Aḥmad, Tirmid̲h̲ī ne mazk̲ūrah alfāẓ meṅ, Nasā’ī 
aur Ibn Ḳhuzayman ne riwāyat kiyā hai. Imām Tirmid̲h̲ī ne 
farmāyā: Yeh Ḥadīs ̲ḥasan ṣahīḥ hai. Nīz Imām Ḥākim ne bhī is 
ḥadis ̲ko ṣaḥīḥul-isnād kahā hai. 

49_50/5. Ḥazr̤at ʻAbd al-Qādir bin ʻAmr raḍiya Allāhu 
‘anhumā riwāyat karte haiṅ keh ek ādamī Ḥuzṳ̄r Nabīye Akram 
ṣallá Allāhu ‘alayhi wa-ʻalá Ālihī wa-sallam kī ḳhidmate aqdas 
meṅ ḥāzi̤r huwā aur us ne ʻarz ̤kiyā: Yā Rasūl Allāh! Jannat (meṅ 
le jāne) wālā ʻamal kaun sā hai? Āp ṣallá Allāhu ‘alayhi wa-ʻalá 
Ālihī wa-sallam ne farmāyā: Sachchā’ī ko iḳhtiyār karnā. Kyūṅ-

keh jab kisī bande ne ṣidq iḳhtiyār kiyā to nekī kī aur jab nekī kī 
to woh gunāh se amān pā gayā aur jab (gunāh se) amān meṅ ā 
gayā to Jannat meṅ dāḳhil ho gayā. Us ādamī ne ʻarz ̤ kiyā: Yā 
Rasūl Allāh! Dozaḳ (meṅ le jāne) wālā ʻamal kaun sā hai? Āp ṣallá 
Allāhu ‘alayhi wa-ʻalá Ālihī wa-sallam ne farmāyā: Jhūt ̥ ko 
iḳhtiyār karnā. Jab bande ne jhūt ̥bolā to us ne burā’ī ko iḳhtiyār 
kiyā aur jab burā’ī iḳhtiyār kī to us ne kufr kī rāh iḳhtiyār kī aur 
jab kufr kiyā to Dozaḳh meṅ dāḳhil ho gayā. 

 Ise Imām Aḥmad ne riwāyat kiyā hai. 

(50)  Ek riwāyat meṅ Ḥazr̤at Anas bin Mālik raḍiya 
Allāhu ‘anhu bayān karte haiṅ keh Rasūl Allāh ṣallá 
Allāhu ‘alayhi wa-ʻalá Ālihī wa-sallam ne farmāyā: Jo 
shaḳhṣ dunyā se is ḥāl meṅ ruḳhṣat huwā keh woh 
zindagī-bhar Allāh Ḳhudā-wande Wāḥid ke liye kāmil 
iḳhlāṣ aur bilā shirk us kī ʻibādat, qiyām Namāz aur 
adā’īgiye Zakāṫ par hameshah qā’em rahā to us kī maut ke 
waqt yaqīnan Allāh Taʻālá us se rāzī̤ hogā. 

 Ise Imām Ibn Mājah, Ḥākim, Lālakā’ī aur Bayhaqī ne 
riwāyat kiyā hai. Imām Ḥākim ne farmāyā: Yeh Ḥadīs ̲
ṣaḥīḥul-isnād hai. 

51_53/6. Ḥazr̤at Abū Umāmah Bāhilī raḍiya Allāhu ‘anhu 
se marwī hai keh ek shaḳhṣ Ḥuzṳ̄r Nabīye Akram ṣallá Allāhu 
‘alayhi wa-ʻalá Ālihī wa-sallam kī ḳhidmat meṅ ḥāzi̤r ho kar ʻarz-̤
guzār huwā: (yā Rasūl Allāh!) Agar ko’ī shaḳhṣ ajre Āḳhirat aur 
dunyāwī shŏhrat (donoṅ maqāṣid) ke liye jihād kare to use kyā 
milegā? Ḥuzṳ̄r Nabīye Akram ṣallá Allāhu ‘alayhi wa-ʻalá Ālihī 

wa-sallam ne farmāyā: Use ko’ī sa̲wāb nahīṅ milegā. Us shaḳhṣ 
ne yehī sawāl tīn dafʻah dŏhrāyā, aur Āp ṣallá Allāhu ‘alayhi wa-
ʻalá Ālihī wa-sallam ne har bār yehī jawāb ʻināyat farmāyā keh 
use kūch̥ sa̲wāb nahīṅ milegā. Baʻd azāṅ Āp ṣallá Allāhu ‘alayhi 
wa-ʻalá Ālihī wa-sallam ne farmāyā: Allāh Taʻālá ṣirf wohī ʻamal 
qubūl farmātā hai jo ḳhāliṣatan usī ke liye ho aur us kā maqṣad 
măḥz ̤rizā̤’e Ilāhī kā ḥūṣul ho. 

 Ise Imām Nasā’ī, Ṭabarānī aur Bayhaqī ne riwāyat kiyā 
hai. 

(52)  Ḥazr̤at Ḥasan Baṣrī raḍiya Allāhu ‘anhu marwī hai, 
woh bayān karte haiṅ: Rasūl Allāh ṣallá Allāhu ‘alayhi 
wa-ʻalá Ālihī wa-sallam ne farmāyā: Allāh Taʻālá kā 
farmān hai: Iḳhlāṣ mere rāzoṅ meṅ se ek rāz hai jise maiṅ 
apne bandoṅ meṅ jis se maḥabbat kartā hūṅ us ke dil meṅ 
wadīʻat kartā hūṅ. 

 Ise Imām Daylamī ne riwāyat kiyā hai. 

(53)  Ek riwāyat meṅ Ḥazr̤at Ḥud̲h̲ayfah raḍiya Allāhu 
‘anhu bayān karte haiṅ: Maiṅ ne Ḥuzṳ̄r Nabīye Akram 
ṣallá Allāhu ‘alayhi wa-ʻalá Ālihī wa-sallam se iḳhlāṣ ke 
mutaʻalliq ʻarz ̤ kiyā keh woh kyā hai? Āp ṣallá Allāhu 
‘alayhi wa-ʻalá Ālihī wa-sallam ne farmāyā: Maiṅ ne Jibrīl 
‘alayhi al-salām se iḳhlāṣ ke mutaʻalliq daryāft kiyā keh 
woh kyā hai? Us ne kahā: Maiṅ ne Allāh Rabbu al-ʻIzzat se 
iḳhlāṣ ke mutaʻalliq ʻarz ̤kiyā keh woh kyā hai? To Allāh 
Taʻālá ne farmāyā: (iḳhlāṣ) mere rāzoṅ meṅ se ek rāz hai 

jise maiṅ apne bandoṅ meṅ se jis se maḥabbat kartā hūṅ 
us ke dil meṅ wadīʻat (sipurd) kartā hūṅ. 

 Ise Imām Nawawī ne zi̲kr kiyā hai. 

54_55/7. Ḥazr̤at Muʻād̲h̲ bin Jabal raḍiya Allāhu ‘anhu se 
marwī hai keh Rasūl Allāh ṣallá Allāhu ‘alayhi wa-ʻalá Ālihī wa-
sallam ne jab unheṅ Yaman kī ṭaraf (ʻāmil banā kar) bhejā to 
unhoṅ ne ʻarz ̤kiyā: Yā Rasūl Allāh! Mujhe naṣīḥat farmā’eṅ. Āp 
ṣallá Allāhu ‘alayhi wa-ʻalá Ālihī wa-sallam ne farmāyā: Apne Dīn 
meṅ iḳhlāṣ paidā karo, (to) thor̥ā ʻamal bhī tumhāre liye kāfī 
hogā. 

 Ise Imām Ḥākim, Abū Nuʻaym, Bayhaqī aur Daylamī ne 
riwāyat kiyā hai. Imām Ḥākim ne farmāyā: Yeh Ḥadīs ̲ṣaḥīḥul-
isnād hai. 

(55)  Ek riwāyat meṅ Ḥazr̤at Muʻād̲h̲ bin Jabal raḍiya 
Allāhu ‘anhu bayān karte haiṅ, maiṅ ne Rasūl Allāh ṣallá 
Allāhu ‘alayhi wa-ʻalá Ālihī wa-sallam kī ḳhidmat meṅ ̒ arz ̤
kiyā: Mujhe waṣīyat farmā’iye. Āp ṣallá Allāhu ‘alayhi wa-
ʻalá Ālihī wa-sallam ne farmāyā: Apne ʻamal ko Allāh 
Taʻālá ke liye ḳhālis ̲ kar lo to tumhārā thor̥ā ʻamal bhī 
tumhāre liye kāfī ho jā’egā. 

 Ise Imām Abū Ṭālib Makkī ne ʻQūtu al-qulūb’ meṅ 
bayān kiyā hai. 

56/8. Ḥazr̤at Abū Dardā’ raḍiya Allāhu ‘anhu se riwāya hai 
keh Ḥuzṳ̄r Nabīye Akram ṣallá Allāhu ‘alayhi wa-ʻalá Ālihī wa-
sallam ne farmāyā: Dunyā malʻūn hai aur jo kucḥ̥ us meṅ hai woh 

(bhī) malʻūn hai, siwa’ us (nek) ʻamal ke jis ke za̲rīʻe (mukammal 
iḳhlāṣ ke sāth) Allāh Taʻālá kī rizā̤ ṭalab kī jā’e. 

 Ise Imām Ṭabaranī, Ibn Abī ʻĀṣim aur Bayhaqī ne riwāyat 
kiyā hai. Imām Mund̲h̲irī aur Hayth̲̲amī ne farmāyā: Imām 
Ṭabarānī ne ise aisī sanad se riwāyat kiyā hai jis meṅ ko’ī nuqṣ 
nahīṅ. 

57/9. Ḥazr̤at T̲h̲awbān raḍiya Allāhu ‘anhu se marwī hai keh 
maiṅ ne Rasūl Allāh ṣallá Allāhu ‘alayhi wa-ʻalá Ālihī wa-sallam 
se sunā keh Āp ṣallá Allāhu ‘alayhi wa-ʻalá Ālihī wa-sallam ne 
farmāyā: Ḳhụsh-ḳhabarī hai iḳhlāṣ iḳhtiyār karne wāloṅ ke liye. 
Yeh log hidāyat ke charāġh haiṅ, un ke za̲rīʻe har tārīk fitnah 
ch̥ūt ̥jātā hai (aur hidāyat kī raushnī ʻām ho jātī hai). 

 Ise Imām Abū Nuʻaym, Bayhaqī aur Daylamī ne riwāyat 
kiyā hai. 

58/10.Ḥazr̤at Manṣūr bin Muʻtamir raḍiya Allāhu ‘anhu bayān 
karte haiṅ keh Rasūl Allāh ṣallá Allāhu ‘alayhi wa-ʻalá Ālihī wa-
sallam ne farmāyā: Hameshah sach aur sachchā’ī (kī rah) 
iḳhtiyār karo agar-cheh (ẓāhiran) tumheṅ us meṅ halākat hī 
naẓar ā’e. Be-shak sach meṅ hī najāt hai.Aur jhūt ̥se ijtenāb karo 
agar-cheh (ẓāhiran) tumheṅ us meṅ janāt hī naẓar ā’e, aur be-
shak jhūt ̥meṅ halākat hī hai. 

 Ise Imām Ibn Abī al-Dunyā aur Ibn al-Sarrī ne riwāyat kiyā 
hai. Imām Mund̲h̲irī ne farmāyā: Is Ḥadīs ̲ke rāwī si̲qah haiṅ. 

59/11.Qabīla’e Aslam ke ek shaḳhṣ Ḥazr̤at Abū Firās bayān 
karte haiṅ keh ek ādamī ne pukār kar āwāz dī aur ʻarz ̤kiyā: Yā 

Rasūl Allāh! Īmān kyā hai? Āp ṣallá Allāhu ‘alayhi wa-ʻalá Ālihī 
wa-sallam ne farmāyā: Iḳhlāṣ (hī kā nām īmān hai). 

 Ise Imām Bayhaqī aur Mund̲h̲irī ne riwāyat kiyā hai.  

 Aur ek Ḥadīs ̲meṅ yeh alfāẓ haiṅ: Ek martabah Rasūl 
Allāh ṣallá Allāhu ‘alayhi wa-ʻalá Ālihī wa-sallam ne 
farmāyā: Jo tum chāhte ho mujh se pūch̥o! Ek ādamī ne 
āwāz dī: Yā Rasūl Allāh! Islām kyā hai? Āp ṣallá Allāhu 
‘alayhi wa-ʻalá Ālihī wa-sallam ne farmāyā: Namāz qā’em 
karnā, Zakāṫ adā karnā. Phir us ne ̒ arz ̤kiyā: Īmān kyā hai? 
Āp ṣallá Allāhu ‘alayhi wa-ʻalá Ālihī wa-sallam ne 
farmāyā: Iḳhlāṣ. Us ne pūch̥ā: To yaqīn kyā hai? Āp ṣallá 
Allāhu ‘alayhi wa-ʻalá Ālihī wa-sallam ne farmāyā: Roze 
Qiyāmat kī taṣdīq karna. 

 Ise Imām Bayhaqī aur Ibn Bishran ne riwāyat kiyā hai 
aur Mund̲h̲irī ne bayān kiyā hai. 

60/12.Ḥazr̤at Ḍaḥḥāk bin Qays al-Faharī bayān karte haiṅ keh 
Rasūl Allāh ṣallá Allāhu ‘alayhi wa-ʻalá Ālihī wa-sallam ne 
farmāyā: Be-shak Allāh Taʻālá farmātā hai: Maiṅ beh-tarīn 
sharīk hūṅ, pas jis ne mere sāth kisī ko sharīk th̥ăhrāyā to woh 
mere sharīk ke liye hai. Ae logo! Apne aʻmāl Allāh Taʻālá ke liye 
ḳhālis ̲ kar lo, be-shak Allāh Taʻālá apne liye ḳhālis ̲ ch̥iz ko hī 
qubūl kartā hai. Aur aisā nah kaho: Yeh Allāh ke liye hai aur yeh 
rishtah-dāroṅ ke liye hai, kyūṅ-keh jo rishtah-dār ke liye hai 
woh usī ke liye hai, Allāh Taʻālá ke liye us meṅ se ko’ī shai nahīṅ 
hai. Aur nah hī aisā kahā karo: Yeh Allāh Taʻālá ke liye hai aur 

yeh tumhāre liye hai, kyūṅ-keh woh tumhāre liye hī hai aur 
Allāh Taʻālá ke liye us meṅ se ko’ī chīz nahīṅ hai. 

 Ise Imām Ibn Abī Shaybah, Dāraquṭnī, Ibn Qāniʻ aur 
Bayhaqī ne riwāyat kiyā hai. Imām Mund̲h̲irī aur Hayth̲̲amī ne 
kahā: Is Imām Bazzār ne aisī sanad se riwāyat kiyā hai jis meṅ 
ko’ī nuqṣ nahīṅ hai. 

61_62/13. Abū Ṣāliḥ bayān karte haiṅ: Ḥazr̤at ʻAbd al-
Raḥmān bin Ġhanm Dimashq kī masjid meṅ Ḥuzṳ̄r Nabīye 
Akram ṣallá Allāhu ‘alayhi wa-ʻalá Ālihī wa-sallam ṣallá Allāhu 
‘alayhi wa-ʻalá Ālihī wa-sallam ke aṣḥāb kī maʻīyat meṅ tashrīf 
farmā the jin meṅ Ḥazr̤at Muʻād̲h̲ bin Jabal raḍiya Allāhu ‘anhu 
bhī the. ʻAbd al-Raḥmān bin Ġhanm ne farmāyā: Ae log! 
Tumhāre bāre meṅ sab se ḳhauf-nāk chīz jis se meṅ d̥artā hūṅ 
woh shirke ḳhafī hai. Ḥazr̤at Muʻād̲h̲ raḍiya Allāhu ‘anhu ne 
farmāyā: Ae Allāh! Muʻāf farmā. To unhoṅ ne kahā: Ae Muʻād̲h̲! 
Kyā Āp ne Rasūl Allāh ṣallá Allāhu ‘alayhi wa-ʻalá Ālihī wa-sallam 
ko farmāte huwe nahīṅ sunā: Jis ne riyā-kārī ke liye Rozah rakhā 
to us ne shirk kiyā, aur jis ne riyā-kārī ke liye ṣadaqah kiyā to us 
ne shirk kiyā, aur jis ne riyā-kārī ke liye Namāz par̥hī to us ne 
shirk kiyā? Unhoṅ ne farmāyā: Hāṅ, kyūṅ nahīṅ. 

 Ise Imām Bazzār ne riwāyat kiyā hai aur Mund̲h̲irī ne 
bayān kiyā hai. 

(62)  Ḥazr̤at (ʻAbd Allāh) bin ʻAbbās raḍiya Allāhu 
‘anhumā se marwī hai keh Ḥuzṳ̄r Nabīye Akram ṣallá 
Allāhu ‘alayhi wa-ʻalá Ālihī wa-sallam se (nekī ke) kamāl 
ke bāre meṅ daryāft kiyā gayā to Āp ṣallá Allāhu ‘alayhi 

wa-ʻalá Ālihī wa-sallam ne farmāyā: (har ḥāl meṅ) ḥaq bāt 
kăhnā aur iḳhlāṣe kāmil ke sāth aʻmāl sar-anjām denā 
(nekī kā kamāl hai). 

 Ise Imām Ġhazzālī ne ʻIḥyā’u ʻUlūmi al-Dīn’ meṅ bayān 
kiyā hai. 

Mā ruwiya ʻani al-Ṣaḥābaṫi wa-al-Salafi al-Ṣāliḥīn 

 Allāh Taʻālá ne Ḥazr̤at Dāwūd ‘alayhi al-salām kī 
ṭaraf yeh Waḥyi farmā’ī: Ae Dāwūd! Jo shaḳhṣ apne bāṭin 
meṅ (nīyat kī durustī aur iḳhlāṣ ke sāth) merī taṣdīq kartā 
hai to maiṅ us ke ẓāhir meṅ ḳhalq ke nazdīq (aʻmāle 
ṣāleḥah kī taufīq de kar) us kī taṣdīṫ kartā hūṅ (is ṭarḥ keh 
ḳhalqe Ḳhudā us se maḥabbat karne lagtī hai). 

 Ise Imām Qushayrī ne ʻal-Risālah’ meṅ aur Abū Saʻd 
Nayshāpūrī ne ʻTahd̲hību al-asrār’ meṅ riwāyat kiyā hai. 

 Allāh Taʻālá ne Ḥazr̤at Mūsá raḍiya Allāhu ‘anhu kī 
ṭaraf waḥyi farma’ī: Jab maiṅ kisī bande se maḥabbat 
karne lagtā hūṅ to use aise āfāt-o balliyāt se āzmātā hūṅ 
jin kā bojh pahār̥ bhī nahīṅ uth̥ā sakte (yeh is liye kartā 
hūṅ) tā-keh maiṅ us kā ṣidq jāṅch sakūṅ, phir agar maiṅ 
use ṣābir pā’ūṅ to maiṅ use (apnā) walī aur ḥabīb banā 
letā hūṅ aur agar use ghabrāhat ̥kā shikār aur maḳhlūq se 
apnī shikāyat kartā huwā pā’ūṅ to use ruswā kar detā hūṅ 
aur (us kī ko’ī) parwāh nahīṅ kartā. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Ḥazr̤at ʻAlī bin Abī Ṭālib raḍiya Allāhu ‘anhumā ne 
apne ṣāḥib-zāde Ḥazr̤at Ḥasan Mujtabá raḍiya Allāhu 
‘anhu ko waṣīyat karte huwe farmayā: Mere bete̥! Tīn 
kāmoṅ meṅ ʻaql-mandī hai: Ṣidq, burd-bārī aur ḥusne 
ḳhidmat, jab keh tīn chīzoṅ meṅ isteqāmat kī za̤rūrat hai: 
Īfā’e ʻăhd, ṭalabe ʻilm aur ṣidqe nīyat. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 (Ḥazr̤at Abū Hurayrah raḍiya Allāhu ‘anhu ke 
tilmīze̲ ḳhāṣ) Imām Wahb bin Munabbih farmāte haiṅ: 
Maiṅ ne Tawrāt ke ḥāshiyah par bā’īs aqwāle zarrīṅ likhe 
huwe pā’e jinheṅ Banī Isrā’īl ke Ṣulahā’ wa ʻUrafā’ ijtemāʻī 
ṭaur par majlis meṅ baith̥ kar par̥hā karte the. Woh aqwāl 
yeh hai: 

ʻIlm se ziyādah nafʻa-mand ko’ī ḳhazānah nahīṅ. 

Burd-bārī se ziyādah fā’edah-mand ko’ī māl nahīṅ. 

Ġhuṣṣah se bad-tar ḥasab ko’ī nahīṅ. 

ʻAql se ziyādah ṣāḥibe zīnat ko’ī sāthī nahīṅ. 

Jahālat se ziyādah ʻaib-dar ko’ī dost nahīṅ. 

Taqwá se ziyādah ʻizzat wālā ko’ī martabah nahīṅ. 

Ḳhẉāhishe nafsānī ko tark karne se bar̥h kar ko’ī 
fayyāzī̤ nahīṅ. 

Tafakkur se ziyādah fazī̤lat wālā ko’ī ʻamal nahīṅ. 

Ṣabr se bartar ko’ī nekī nahīṅ. 

Takabbur se ziyādah ruswā-kun ko’ī burā’ī nahīṅ. 

Narm bartā’o se ziyādah mulā’im ko’ī dawā nahīṅ. 

Bad-sulūkī se ziyādah taklīf-deh ko’ī bīmārī nahīṅ. 

Ḥaq se ziyādah ʻadl karne wālā ko’ī numā’indah nahīṅ. 

Ṣidq se bar̥h kar ham-dard răh-numā ko’ī nahīṅ. 

Māl jamʻa karne se ziyādah nā-murād mashaqqat ko’ī 
nahīṅ 

Ṭamaʻ se ziyādah za̲līl ko’ī iflās nahīṅ. 

Ṣeḥḥat se ziyādah pākīzah ko’ī zindagī nahīṅ. 

Pārsā’ī se ziyādah ḳhụsh-gawār ashābe zindagī ko’ī 
nahīṅ. 

Ḳhusūʻ se ziyādah ḥaṣīn ko’ī ʻibādat nahīṅ. 

Qanāʻat-pasandī se beh-tar ko’ī zuhd nahīṅ. 

Ḳhāmoshī se ziyādah muḥāfiẓ ko’ī nigah-bān nahīṅ. 

Maut se ziyādah qarīb ko’ī ġhā’ib nahīṅ. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Ḥārith̲̲ Muḥāsibī kā farmān hai: Jo shaḳhṣ Āhle 
Jannat ke ṭaʻām kī lazz̲a̲t chakhne kā irādah rakhtā ho 
woh ṣāḥibe ṣidq fuqara’ kī ṣuḥbat meṅ baith̥ā kare. Kahā 

gayā hai: Ṣidq nūr hai, jab yeh qalb meṅ th̥ikānah banātā 
hai to (ṣidq se) mutazā̤d ashyā’ kī nafī kar detā hai. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Ḥārith̲̲ Muḥāsibī ne farmayā: Jis ne apne bāṭin 
ko ḳhaufe Ḳhudā aur iḳhlāṣ kes sāth durust kar liyā, Allāh 
Taʻālá us ke ẓāhir ko mujāhadah aur Sunnat kī pairawī ke 
sāth ḳhūb-ṣūrat banā detā hai. 

 Ise Imām Shaʻrānī ne ʻal-Ṭabaqāt al-kubrá’ meṅ bayān 
kiyā hai. 

 Imām Ḥariṭth̲̲ Muḥāsibī se marwī hai: Woh farmāte 
haiṅ: Ṣāḥibe ṣidq woh shaḳhṣ hai jo iṣlāḥe qalb ḳhāṭir 
maḳhlūq ke diloṅ se apnī sārī qadr-o manzilat ke nikal 
jāne kī parwāh nahīṅ kartā aur nah woh yeh pasand kartā 
hai keh log us ke ḥusne ʻamal ke wazn (martabah) se āgāh 
hoṅ. Aur woh us ko bhī nā-pasandīdagī is bāt kī ʻalāmat 
hai keh woh logoṅ ke hāṅ apnī qadr-o manzilat meṅ izā̤fe 
kā ḳhẉāhāṅ hai. Aur aisī nīyat aur ̒ amal ṣiddīqīn ke iḳhlāṣ 
meṅ se nahīṅ hai. 

 Ise Imām Qushayrī ne ʻal-Risālah’ meṅ riwāyat kiyā 
hai. 

 Imām Abū ʻAlī al-Daqqāq se marwī hai keh Āp ne 
farmāyā: Iḳhlāṣ se murād maḳhlūq ke dikhāwe se bachnā, 
aur ṣidq se murad nafs kī pairawī se pāk honā hai. Lehāzā̲ 

muḳhliṣ woh shaḳhṣ hai jis ke hāṅ riyā-kārī nah ho aur 
ṣādiq woh shaḳhṣ hai jis ke hāṅ ḳhụd-pasandī nah ho. 

 Ise Imām Nawawī ne ʻal-Ad̲h̲kār’ meṅ bayān kiyā hai. 

 Imām Junayd Baġhdādī kā farmān hai: ʻAmal ke sāth 
Allāh Taʻālá ko Yaktā mān·nā aur ʻamal kī qaul se 
muṭābiqat ṣidq hai. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Junayd Baġhdādī se marwī hai, Āp ne farmāyā: 
Iḳhlāṣ Allāh Taʻālá aur us ke bande ke dar-miyān ek rāz 
hai, jise nah ko’ī firishtah jān saktā hai keh (us ke nāma’e 
aʻmāl meṅ) likh de aur nah hī Shayṭān (use jān saktā hai) 
keh use ḳharābī kā shikār kar de, aur nah hī ḳhẉāhishe 
nafs use pā saktī hai keh use kisī aur ṭara mā’il kar de. Aur 
Āp ne mazīd farmāyā: Ṣādiq ek din meṅ chālīs manāzil ṭai 
kartā hai (aur afza̤l se afza̤l-tar ḥālat ko muntaqal hotā 
răhtā hai) jab keh riyā-kār ek hī ḥālat par chālīs ̲sāl tak 
th̥ăhrā răhtā hai. 

 Ise Imām Qushayrī ne ̒ al-Risālah’ meṅ riwāyat kiyā hai 
aur Subkī ne mazk̲ūrah alfāẓ meṅ ʻṬabaqāt al-shāfiʻīyah’ 
bayān kiyā hai. 

 Imām Junayd Baġhdādī ne Allāh Taʻālá ke farmān - ﴾  
نیَْا  ’ʻAur dunyā se (bhī) apnā ḥiṣṣah nah bhūl ﴿وَ لاَ تنَْسَ نصَِیْبَكَ مِنَ الد ُ
– ke bāre meṅ kahā hai: Dunyā ke aʻmāl meṅ Allāh Taʻālá 
ke liye iḳhlāṣ ko tark nah kar kyūṅ-keh woh tumheṅ is 

iḳhlāṣ ke za̲rīʻe apnā muqarrab banā legā aur apne siwā 
har ek se munqaṭeʻ kar degā (yaʻnī be-niyāz kar degā). 

 Ise Imām Abū Ṭālib Makkī ne ʻʻIlmu al-qulūb’ meṅ 
bayān kuyā hai. 

 Imām Junday Baġhdādī se ek martabah iḳhlāṣ ke 
bāre meṅ pūch̥ā gayā, unhoṅ ne farmāyā: Allāh Taʻālá ke 
muʻāmale meṅ se maḳhluq (ke dhyān) ko nikāl denā aur 
maḳhlūq ke muʻāmale meṅ se (ḳhẉāhishāte) nafs ko nikāl 
denā (iḳhlāṣ hai). 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

Imām D̲h̲ū al-Nūn Miṣrī kā qaul hai: Ṣidq Allāh 
Taʻālá kī talwār hai jise jahāṅ bhī rakhā jā’e use kāt ̥detī 
hai (yaʻnī us se nafs kī ālā’ish aur kudūrateṅ ḳhatm ho jātī 
haiṅ). 

 Ise Imām Sulamī ne ʻṬabaqāt al-ṣūfīyah’ meṅ aur 
Imām Qushayrī ne ʻal-Risālah’ meṅ riwāyat kiyā hai. 

 Imām D̲h̲ū al-Nūn al-Miṣrī se pūch̥ā gayā: Ṣidq kī 
nishānī kyā hai? Unhoṅ ne farmāyā: (Allāh ke liye) 
maġhmūm qalb aur ḥaq se muzayyan mauzūṅ guftugū. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām D̲h̲ū al-Nūn al-Miṣrī se marwī hai keh Āp ne 
farmāyā: Tīn chīzeṅ aʻmāle iḳhlāṣ (kī ʻalāmāt) meṅ se 

haiṅ: ʻAwāmunnās kī ṭaraf se madḥ-o za̲m kā bar-ā-bar ho 
jānā (yaʻnī nah apnī taʻrīf se maġhrūr honā aur nah 
maza̲mmat-o tanqīd se pareshān honā) aur Allāh Taʻālá kī 
ṭaraf dhyān rakhte huwe aʻmāl ke dikhāwe ko bhūl jānā. 
Aur Allāh Taʻālá ke ḥusne midḥat ke za̲rīʻe dunyā meṅ us 
ke ḥusne baḳhshish ke sāth Āḳhirat meṅ apne aʻmāl ke 
sa̲wāb kī ijltejā karnā. 

 Ise Imām Abū Nuʻaym’ ne ʻḤilyaṫ al-awliyā’’meṅ 
riwāyat kiyā hai 

 Imām D̲h̲ū al-Nūn al-Miṣrī ne farmāyā: Iḳhlāṣ woh 
ʻamal hai jo insān ko dushman (yaʻnī nafs aur Shayṭān) se 
bachā’e, keh woh use ḳharāb nah kar de. 

 Ise Imām Qushayrī ne ʻal-Risālah’ meṅ riwāyat kiyā 
hai. 

 Imām D̲h̲ū al-Nūn al-Miṣrī ne farmāyā: (āj dunyā kā 
yeh ḥāl ho gayā hai keh) ʻilm maujūd hai lekin ʻilm par 
ʻamal mafqūd hai. Isī ṭarḥ ʻamal maujūd hai lekin ʻamal 
meṅ iḳhlāṣ nā-paid hai aur maḥabbat maujūd hai lekin 
maḥabbat meṅ sachchā’ī wa ḳhāliṣīyat bāqī nahīṅ rahī. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām D̲h̲ū al-Nūn al-Miṣrī ne hī farmāyā: Iḳhlāṣ us 
waqt tak mukammal nahīṅ hotā jab tak us meṅ ṣidq aur 
phir us par ṣabr nah ho aur ṣabr us waqt tak takmīl-pazī̲r 

nahīn hotā jab tak us meṅ iḳhlāṣ aur us par dawām nah 
ho. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Fuḍayl bin ʻIyāḍ se marwī hai, Āp ne farmāyā: 
Logoṅ kī ḳhāṭir kisī ʻamal ko tark kar denā riyā-kārī hai 
aur logoṅ kī ḳhāṭir kisī ʻamal kā bajā lānā shirk hai. Iḳhlāṣ 
yeh hai keh Allāh Taʻālá tujhe in donoṅ bātoṅ se măḥfūẓ 
rakhe. 

 Ise Imām Bayhaqī ne ʻʻShuʻabu al-īmān’ meṅ aur Ibn 
ʻAsākir ne ̒ Tārīḳh Dimashq al-kabīr’ meṅ riwāyat kiyā hai. 

 Imām Ibrāhīm bin Ad·ham ne farmāyā: Allāh Taʻālá 
ke sāth ṣidqe nīyat se honā iḳhlāṣ hai. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Sahl bin ʻAbd Allāh Tustarī se pūch̥ā gayā: Is 
(Dīne Islām ke) amr kī aṣl kiyā hai jis par ham haiṅ? 
Unhoṅ ne farmāyā: Ṣidq, saḳhāwat aur shujāʻat. Un se 
kahā gayā: Hamāre liye mazīd bayān farmā’iye, to unhoṅ 
ne farmāyā: Taqwá, ḥayā’ aur pākīzagī. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Sahl bin ʻAbd Allāh al-Tustarī ne farmāyā: ̒ Ilm 
ke ʻilāwah tamām dunyā jahālat (par mabnī) murdah aur 

banjar hai, aur ʻilm sāre kā sārā maḳhlūq par ḥujjat hai 
siwā’e us par ʻamal ke, aur tamām aʻmāl rā’egān haiṅ 
siwā’e un meṅ se iḳhlāṣ (ke sāth kiye ga’e aʻmāl) ke, aur 
iḳhlāṣ ek ̒ aẓīm ḥālat-o kaifīyat hai jise Allāh Taʻālá ke siwā 
ko’ī nahīṅ jāntā yahāṅ tak keh iḳhlāṣ (meṅ bandah) maut 
se jā miltā hai. 

 Ise Imām Bayhaqī ne ʻʻShuʻabu al-īmān’ meṅ aur Abū 
Nuʻaym ne ʻḤilyaṫ al-awliyā’’ meṅ riwāyat kiyā hai. 

 Imām Sahl bin ʻAbd Allāh al-Tustarī ne farmāyā: 
Ṣiddīqoṅ kī ḳhiyānat kī ibtedā’ us waqt hotī hai jab woh 
apne nafṣ (kī ḳhẉāhish) ke sāth bāteṅ karne lagte haiṅ. 

 Ise Imām Qushayrī ne ʻal-Risālah’ meṅ riwāyat kiyā 
hai. 

 Imām Sahl bin ̒ Abd Allāh al-Tustarī kā qaul hai: Woh 
bandah ṣidq kī ḳhụshbū tak nahīṅ sūṅgh saktā jo apnī zā̲t 
yā kisī dūsre kī ḳhụsh-āmad kartā ho. 

 Ise Imām Sulamī ne ʻṬabaqāt al-ṣūfīyah’ meṅ aur 
Imām Qushayrī ne ʻal-Risālah’ riwāyat kiyā hai. 

 Imām Sahl bin ʻAbd Allāh al-Tustarī se pūch̥ā gayā: 
Kaun sī chīz nafs par girāṅ hai? To Āp ne farmāyā: Iḳhlāṣ, 
kyūṅ-keh nafs kā is meṅ ko’ī ḥiṣṣah nahīṅ hai. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Sahl bin ʻAbd Allāh al-Tustarī ne Allāh Taʻālá 
ke farmān - ﴾  الحُِ یَرْفعَُه بُ وَ العَْمَلُ الص َ ی ِ  ʻPākīzah kalimāt ﴿اِلیَْهِ یصَْعَدُ الكْلَمُِ الط َ
usī kī ṭaraf char̥hte haiṅ aur wohī nek ʻamal (ke madārij) 
ko baland farmātā hai’. – ke bāre meṅ kahā hai: Is (nek 
ʻamal) ẓāhirī maʻná duʻā aur ṣidq hai aur is kā bāṭinī maʻná 
apne ̒ ilm ke muṭābiq ̒ amal aur Sunan kī pairawī karna hai 
jab keh iḳhlāṣ us ko baland kartā aur us o (Rab se) milātā 
hai. 

 Ise Imām Abū Ṭālib Makkī ne ʻQūtu al-qulūb’ meṅ 
bayān kiyā hai. 

 Imām al-Sarrī al-Saqaṭī ne farmāyā: Jo shaḳhṣ logoṅ 
ke sāmne apne Āp ko aisī chīzoṅ se ārāstah ẓāhir kare jo 
dar-haqīqat us meṅ nah pā’ī jātī hoṅ, woh shaḳhṣ Allāh kī 
nigāh se gir jātā hai. 

 Ise Imām Qushayrī ne ʻal-Risālah’ meṅ riwāyat kiyā 
hai. 

 Imām Sufyān bin ʻUyaynah ne farmāyā: Do ḳhaṣlatoṅ 
kī koshish karnā mushkil hai: Ek logoṅ ke pās maujud 
daulat (ḥāṣil karne) kā ṭamaʻ tark kanrā aur dūsrī Allāh 
Taʻālá ke liye ʻamal meṅ iḳhlāṣ paidā karnā. 

 Ise Imām Shaʻrānī ne ʻal-Ṭabaqāt al-kubrá’ meṅ bayān 
kiyā hai. 

 Imām Abū Sulaymān al-Dārānī ne farmāyā: (Ae 
insān!) Tū ṣidq ko apnī sawārī aur ḥaq ko apnī talwār banā 
le aur terī ṭalab kī intehā’ zā̲te Bārī Taʻālá hī honī chāhiye. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Abū al-Qāsim Qushayrī ne irshād farmāyā keh 
ṣidq kā adná-tarīn darjah yeh hai keh insān kā ẓāhir aur 
bāṭin ek jaisā ho jā’e. 

 Ise Imām Nawawī ne bayān kiyā hai. 

 Imām Qushayrī ne farmāyā hai: Ṣidqe (nīyat aur qaul-
o feʻl kī durustī) ḥukmarānī kā bunyādī sutūn hai, isī se us 
ke muʻāmalāt ba-ḥusn-o ḳhūbī takmīl-pazī̲r hote haiṅ aur 
isī se us kā niẓām chaltā hai. 

 Ise Imām Nawawī ne zi̲kr kiyā hai. 

 Imām Qushayrī ne farmāyā hai: Ṣidq kā kam-tarīn 
darjah ẓāhir-o bāṭin kā ek ho jānā hai. 

 Imām Qushayrī ne irshād farmāyā: Yūn kăhnā bhī 
durust hai keh maḳhlūqāt ke dikhāwe se apne ʻamal ko 
pāk rakhnā iḳhlāṣ hai. 

 Imām Qushayrī farmāte haiṅ: (Hamāre) ustāz ̲ ne 
farmāyā hai: Iḳhlāṣ yeh hai keh ṭāʻat-o farmān-burdārī 
meṅ mukammal irāde ke sāth Ḥaq Taʻalá ko Yaktá taslīm 
kar lenā aur us se murād yeh hai keh bandah apnī ṭāʻat se 
Allāh Taʻālá ke taqarrub kā irādah kare aur us meṅ 
maḳhlūq ke liye kisī bhī qism kā taṣannuʻ nah ho aur us 
meṅ logoṅ ke hāṅ qābile taʻrīf alqāb ke ḥuṣūl kī ḳhẉāhish 
yā maḳhlūq kī ṭaraf se milne wālī taʻrīf se maḥabbat, yā 

Allāh ke taqarrub ke ʻilāwah kisī aur shai kī talāsh wa-
ġhairah bhī shāmil nah ho. Agar yeh kahā jā’e to durust 
hogā keh iḳhlāṣ jamīʻ maḳhlūq (kī ḳhẉāhish-o chāhat) se 
feʻl ko pāk karnā hai. Aur yeh kahā jā’e to bhī durust hai 
keh iḳhlās logoṅ kī naẓroṅ se (apne āp ko) bachānā hai 
(aur Allāh Taʻālá kī ṭaraf kāmilan lau lagānā hai). 

 Imām Yūsuf bin Asbāṭ ne farmāyā: Agar maiṅ ek rāt 
bhī ṣidq ke sāth Allāh se muʻāmalah kar lūṅ to yeh mujhe 
Allāh Taʻālá kī rāh meṅ jaṅg karne se bhī ziyādah măḥbūb 
hai. 

 Ise Imām Qushayrī ne ʻal-Risālah’ meṅ riwāyat kiyā 
hai. 

 Imām Yūsuf bin Asbāṭ kā farmān hai keh ṣidq kī yeh 
ʻalāmāt hotī haiṅ: Qalb ke iḳhfā’ ke sāth ṣidq-go’ī, feʻl ke 
sāth qaul kī muṭābiqat (keh feʻl qaul ke sāth muṭābiqat 
rakhtā hai yā nahīṅ), qābile taʻrīf maqā ke ḥuṣūl kī ṭalab 
meṅ ʻujlat ko tark karnā, dunyā par Āḳhirat ko tarjīḥ aur 
nafs kā ḳhẉāhish se qaṭʻe taʻalluq. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Yūsuf bin Ḥusayn se ṣādiq kī ʻalāmat ke bāre 
meṅ pūch̥ā gayā, to unhoṅ ne kahā: Ḳhalwat-pasandī aur 
iṭāʻate Ilāhī ko ḳhufyah rakhnā. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

Imām Abū Bakr Zaqqāq kā farmān hai: Agar ko’ī 
ʻulamā’ kā ʻilm sīkh le, ḥukamā’ kī ḥikmatoṅ kā făhm ḥāṣil 
kar le aur tamām jādū-garoṅ ke jādū kī maʻrefat bhī ḥāsil 
kar le tab bhī woh apnī pardah-poshī (yaʻnī aiboṅ ko 
ch̥upāne) kī isteṭāʻat nahīṅ rakhtā siwā’e yeh keh woh aisā 
libāse ṣidq iḳhtiyār kare jo Allāh Taʻālá aur us ke dar-
miyān (rāz) hotā hai. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

Imām Abū Bakr Daqqāq ne farmāyā: Apne iḳhlāṣ 
par naẓar rakhnā muḳhlis ke liye nuqṣān-deh hai. Lehāzā̲ 
jab Allāh Taʻālá kisī bande ke iḳhlāṣ ko ḳhāliṣ banānā 
chāhtā hai to us ke iḳhlāṣ se iḳhlāṣ ke naẓar āne ko nikāl 
detā hai (yaʻnī use apnā iḳhlās naẓar nahīṅ ātā). Lehāzā̲ 
woh muḳhlaṣ (ba-fatḥ al-lām) hotā hai, nah keh muḳhliṣ 
(ba-kasr al-lām). 

 Ise Imām Qushayrī ne ʻal-Risālah’ meṅ riwāyat kiyā 
hai. 

Imām Abū ʻAlī al-Daqqāq farmāte haiṅ: Iḳhlāṣ 
maḳhlūq kī naẓroṅ se apne āp ko bachānā aur ṣidq nafs ke 
muṭālaʻah se apne āp ko pākīzah rakhnā hai, lehāzā̲ 
muḳhliṣ meṅ riyā nahīṅ hotī aur ṣādiq iʻjāb wa ḳhụd-
pasandī se măḥfūẓ hotā hai. 

Ise Imām Nawawī ne ʻBustān al-ʻārifīn’ meṅ zi̲ikr 
kiyā hai. 

Imām Shiblī kā farmān hai: Ṣādiq (kabhī) daʻwá 
nahīṅ kartā (bal-keh ʻamal kā paikar hotā hai), muḥibbe 
(Ilāhī) shikwah nahīṅ kartā, ʻārif kā kisī se dunyāwī 
taʻalliq nahīṅ hotā, Ḳhudā se d̥arne wāle ko (sukūn wa) 
qarār nahīṅ hotā aur murīde Ilāhī (Allāh kā irādah karne 
wāle) ko farār nahṅ hotā. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Abū ʻUth̲̲mān kā qaul hai: Ḳhāliq kī ṭaraf 
hameshah naẓar aur tawajjuh rakhete huwe maḳhlūq ke 
dhyān ko bhūl jānā ṣidqe iḳhlāṣ hai. 

 Ise Imām Bayhaqī ne ʻʻShuʻabu al-īmān’ meṅ riwāyat 
kiyā hai. 

 Imām Ḥud̲h̲ayfah al-Murʻashī ne farmāyā: Iḳhlāṣ yeh 
hai keh bande ke ʻamāl-o afʻāl ẓāhir-o bāṭin meṅ yak-sāṅ 
ho jā’eṅ. 

 Ise Imām Qushayrī ne ʻal-Risālah’ meṅ aur Imām 
Nawawī ne ʻal-Ad̲h̲kār’ meṅ bayān kiyā hai. 

 Imām Ruwaym ne farmāyā: Aʻmāl meṅ iḳhlāṣ yeh hai 
keh ʻamal karne wālā apne ʻamal ke ʻiwaz ̤ dunyā aur 
Āḳhirat meṅ ko’ī chīz nah chāhe aur nah hī donoṅ 
firishotṅ (dā’eṅ aur bā’eṅ wāle firishte) se ko’ī ḥiṣṣah 
mānge. (Yaʻnī use nek aʻmāl ke likhe jāne kī ārzū nah ho.) 

 Ise Imām Qushayrī ne ʻal-Risālah’ meṅ riwāyat kiyā 
hai. 

 Imām Makḥūl ne farmāyā hai: Jab ko’ī shaḳhṣ chālīs 
din iḳhlāṣ ke sāth guzārtā hai to us ke dil se us kī zabān 
par ḥikmat ke chashme phūt ̥par̥te haiṅ. 

 Ise ʻAllāmah Ibn al-Qayyim ne ʻMadārij al-sālikīn’ meṅ 
bayān kiyā hai. 

 Imām Muḥammad bin ʻAlī al-Tirmid̲h̲ī ne farmāyā: 
Āḳhirat meṅ kām-yābī kasr̲ate aʻmāl se nahīṅ hogī bal-
keh aʻmāl ke iḳhlāṣ aur ḥusn kī waj·h se hogī. 

 Ise Imām Sulamī ne ʻṬabaqāt al-ṣūfīyah’ meṅ riwāyat 
kiyā hai. 

 Imām Muḥammad bin ʻAlī al-Kattānī se jab kisī 
murīd ne ʻarz ̤ kiyā keh naṣīḥat farmā’eṅ to Āp ne 
farmāyā: Tū is ṭarḥ ho jā jis ṭarḥ logoṅ ko dikhātā hai yā 
phir logoṅ ko wohī kuch̥ dikhā jo tū aṣl meṅ hai. 

 Ise Imām Sulamī ne ʻṬabaqāt al-ṣūfīyah’ meṅ riwāyat 
kiyā hai. 

 Imām Muḥammad bin Saʻīd al-Marwazī farmāte 
haiṅ: Jab tum Allāh Taʻālá ko ṣidq se ṭalab karoge to Allāh 
Taʻālá tumheṅ aisā ā’īnah ʻaṭā farmā’egā jis meṅ tum 
dunyā aur Āḳhirat ke ʻajā’ib meṅ se har shai dekh loge. 

 Ise Imām Qushayrī ne ʻal-Risālah’ meṅ aur Abū Saʻd 
Nayshāpūrī ne ʻTahd̲h̲ību al-asrār’ meṅ riwāyat kiyā hai. 

 Imām Aḥmad bin Ḳhaḍrawayh al-Balḳhī kā qaul hai: 
Jo shaḳhṣ yeh chāhtā ho keh Allāh Taʻālá us ke sāth ho jā’e 
to woh ṣidq ko thām le kyūṅ-keh Allāh Taʻālá Āhle ṣidq ke 
sāth hai. 

 Ise Imām Qushayrī ne ̒ al-Risālah’ meṅ riwāyat kiyā hai 
aur Abū Nuʻaym ne ʻḤilyaṫ al-awliyā’’ meṅ riwāyat kiyā 
hai. 

 Imām al-Wāsiṭī farmāte haiṅ: Ṣādiq kī nishānī yeh 
hotī hai keh woh bhā’iyoṅ ke sāth mel jol rakhtā hai lekin 
us kā dil har shai se alag ho kar Rabbe Raḥmān ke sāth 
munsalik hotā hai. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām al-Wāsiṭī ne Allāh Taʻālá ke farmān - ﴾  ُیْن ِ ِ الد  َلاَ لِِل ٰ ا
 ʻ(logoṅ se kăh deṅ:) Sun lo! Ṭāʻat wa bandagī ﴿الخَْالصُِ 
ḳhāliṣatan Allāh hī ke liye hai’ – ke bāre meṅ farmāyā: Yeh 
woh maqām hai jis meṅ us kā ʻāmil nifāq, bidʻat, riyā, 
ġhurūr aur ḳhụd-bīnī se apnī apnī ʻibādat ko pāk aur 
ḳhāliṣ kar letā hai. Aur Allāh Taʻālá ke dūsre farmān - ﴾ وَ لاَ  
اعَْمَالكَُمْ  ا  تبُْطِلوُْْۤ ﴿ ʻAur apne aʻmāl barbād mat karo.’ – ke bāre 

meṅ kahā gayā hai: Yaʻnī riyā aur ġhurūr se (apne aʻmāl 
ko bāṭil nah karo.) Ḥazr̤at Abū ̒ Uth̲̲mān ne is ke mutaʻalliq 
kahā hai keh sitr wa pardah ko bhī ch̥or̥ denā (yaʻnī band 
kā ẓahir-o bāṭin yak-sāṅ ho jā’e. 

 Ise Imām Abī Ṭālib Makkī ne ʻʻIlmu al-qulūb’ meṅ 
bayān kiyā hai. 

 Imām Abū Yaʻqūb al-Nahrūrī farmāte haiṅ: Ẓāhir-o 
bāṭin (har ḥāl) meṅ ḥaq (ḥukm wa amre Ḳhudā-wandī) kī 
muwāfaqat karnā ṣidq hai. 

 Ise Imām Sulamī ne ʻṬabaqāt al-ṣūfīyah’ meṅ riwāyat 
kiyā hai. 

 Imām Salm al-Ḳhawwāṣ farmāte haiṅ: Kyā maiṅ 
tumheṅ Allāh Taʻālá ke isme akbar (isme aʻẓam) kī 
bābatnah batlā’ūṅ jis ke za̲rīʻe kī jāne wālī duʻā woh qubūl 
farmātā hai? Kahā gayā: Jī kyūṅ nahīṅ, za̤rūr batā’eṅ. 
Unhoṅ ne farmāyā: Woh ṣidq hai. Tum Allāh se ṣidq 
iḳhtiyār karo aur (phir) use jis nām se bhī chāho pukāro 
(woh tumhārī pukār sunegā). Kyā tum Qur’ān meṅ nahīṅ 
dekhte keh muḳhtalif Anbiyā’e kirām ne use muḳhtalif 
nāmoṅ se pukārā magar un meṅ se har ek kī duʻā ko qubūl 
kiyā gayā. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām al-Fiqh Abū al-Qāsim bin al-Ḳhuttalī farmāte 
haiṅ: Fuqahā’ aur ʻulamā’ kā tīn ḳhaṣā’il par ijmāʻ hai, jab 
yeh durust ho jā’eṅ to najāt kā bāʻis ̲haiṅ aur yeh ek dūsre 
se mil kar hī kāmil hotī haiṅ. (Woh tīn ḳhaṣā’il yeh haiṅ:) 
ḳhẉāhishe nafs se pāk ḳhāliṣ (Allāh Taʻālá kī) farmān-

burdārī karnā, Allāh Taʻālá kī ḳhāṭir ṣidq iḳhtiyār karnā 
aur ḥalāl wa pākīzah khāne kā ehtemām. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Abū ̒ Abd Allāh al-Ramlī farmāte haiṅ: Maiṅ ne 
Manṣūr Daynawarī ko ḳhẉāb meṅ dekhā to un se pūch̥ā: 
Allāh Taʻālá ne Āp ke sāth kaisā muʻāmalah farmāyā hai? 
Unhoṅ ne kahā: Us ne mujhe baḳhsh diyā, mujh par (be-
shumār) raḥm farmāyā aur mujhe woh kuch̥ ʻaṭā kiyā hai 
jis kī mujhe (ba-zā̲te ḳhụd) tawaqquʻ nah thī. Maiṅ ne 
kahā: Sab se beh-tarīn shai kaun sī hai jis ke za̲rīʻe bandah 
Allāh Taʻālá kī ṭaraf mutawajjeh hotā hai? Unhoṅ ne kahā: 
Sab se beh-tarīn shai jis ke za̲rīʻe bandah Allāh Taʻālá kī 
ṭaraf tawajjuh kartā hai woh ṣidq hai aur sab se bad-tarīn 
shai jis se woh Rab Taʻālá kī tawajjuh kartā hai woh jhūt ̥
hai. 

 Ise Imām Abū Saʻd Nayshāpūrī ne ʻTahd̲h̲īb al-asrār’ 
meṅ riwāyat kiyā hai. 

 Imām Abū al-ʻAbbās al-Muʻaddib ghar ke darwāze 
par ga’e to use muqaffal pāyā aur unheṅ us kī chābī bhī 
nah milī. Unhoṅ ne apne sāthiyoṅ se farmāyā: Ham meṅ 
se har ko’ī guftugū kare, shāyad (kisī kī guftugū kī barakat 
se) yeh darwāzah khul jā’e magar woh tālā un meṅ se kisī 
ke kalām se bhī nah khulā. Phir Ḥazr̤at Abū al-ʻAbbās bole: 
(yā Allāh!) Mere fulāṅ fulāṅ ṣidq kī waj·h se tū is ṭāle ko 
mere liye ḳhol de. So usī lamḥe woh tālā khul gayā. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Ḥusayn bin ʻAbd Allāh Ṣubayḥī farmāte haiṅ: 
Jis shaḳṣ meṅ chār ḳhaṣā’il hoṅ, Allāh Taʻālá us kī 
ḳhaṭā’oṅ ko nekiyoṅ meṅ badal detā hai: (Allāh aur 
maḳhlūq ke sāth) wafā’, ṣidq, hayā’ aur isteqāmat. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Imām Nawawī farmāte haiṅ: Be-shak ṣādiq ḥaq ke 
sāth ḥarakat kartā hai chāhe woh jaisā bhī ho, lehāzā̲ jab 
woh kisī muʻāmale meṅ sharʻī fazī̤lat dekhtā hai to woh us 
par ʻamal kartā hai agar-cheh woh us kī ʻādat (wa mizāj) 
ke bar-ʻaqks ho aur jab sharīʻat kā ko’ī aham-tarīn 
muʻāmalah use dar-pesh ho aur (păhle aur dūsre) donoṅ 
ko jamʻa karnā mumkin nah ho to woh (mafzṳ̄l ko ch̥or 
kar) afza̤l (par ̒ amal) kī ṭaraf muntaqal ho jātā hai aur woh 
(sārī zindagī) usī ṭarḥ răhtā hai. Baʻz ̤auqāt (ek ʻamal se 
dūsre ʻamal kī ṭaraf inteqāl kā) yeh marḥalah ek din meṅ 
sau martabah yā hazār martabah yā maʻārif meṅ us ke 
tamakkun aur laṭā’if-o daqā’iq ke ẓuhūr kī waj·h se us se 
bhī ziyādah martabah wuqūʻ-parzī̲r hotā hai. 

 Baʻz ̤ʻUrafā’ se istifsār kiyā gayā: Is bāt kī ʻalāmat kyā 
hai keh Allāh Taʻālá ne kisī shaḳhṣ ko ṣidq se nawāzā hai? 
Unhoṅ ne farmāyā: Is kī ʻalāmat yeh hai keh woh Allāh ke 
siwā (dunyāwī lăhw-o laʻb ke) har shuġhl se mubarrā ho. 

 Ise Imām Abū Saʻd Nayshāpūrī ne ʻTahd̲h̲ību al-asrār’ 
meṅ riwāyat kiyā hai. 

 Baʻz ̤ʻUrafā’ se ṣidq ke bāre meṅ istifsār kiyā gayā, to 
unhoṅ ne farmāyā: Allāh Taʻālá kī ṭaraf qaṣd (wa irādah) 
karne meṅ tawajjuh ko (durust aur) ḳhāliṣ kar lenā (keh 
us meṅ kisī qism kā riyā nah ho). 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Kis ṣāleḥ shaḳhṣ se marwī hai, woh kahā kartā thā: Ae 
shaḳhṣ (tū woh hai) jis ke pīch̥e maut (lagī hū’ī) hai aur jis 
ke āge (lā-mutanāhī) ummīdeṅ haiṅ. Āgāh ho jā’o keh 
tujhe siwā’e ṣidqe ʻamal ke ko’ī shai bhī (Āḳhirat meṅ) 
najāt nahīṅ dilā sakegī. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

 Ek zāhid se pūch̥ā gayā: Iḳhlāṣ kyā hai? Us ne jawāb 
diyā: Iḳhlāṣ yeh hai keh tum Allāh Taʻālá kī ʻibādat nah 
sa̲wāb kī ummīd se karo aur nah ʻazā̲b ke ḳhauf se. 

 Ise Imām Abī Ṭālib Makkī ne ʻʻIlmu al-qulūb’ meṅ 
bayān kiyā hai. 

 Kahā jātā hai keh wasāwis jin umūr kā pīch̥ā karte 
haiṅ unheṅ ch̥or̥ denā hī iḳhlāṣ hai. 

 Ise Imām Abū Saʻd Nayshāpūrī ne ʻTahd̲h̲īth̲̲ al-asrār’ 
meṅ riwāyat kiyā hai. 

Baʻz ̤ʻUrafā’ wa Ṣulahā’ ne Allāh Taʻālá ke farmān - ﴾ فمَِنْهُمْ    
قْتَصِدٌ  - ظَالمٌِ ل نَِفْسِه    وَ مِنْهُمْ سَابِقٌٌۢ بِالخَْیْرٰتِ - وَ مِنْهُمْ م ُ ﴿ ʻSo un meṅ se apnī jān par 

ẓulm karne wāle bhī haiṅ, aur un meṅ se dar-miyān meṅ 
răhne wāle bhī haiṅ, aur un meṅ se dar-miyān meṅ răhne 
wāle bhī hain, aur un meṅ se Allāh ke ḥukm se nekiyoṅ 
meṅ āge bar̥h jāne wāle bhī haiṅ’ – ke bāre men kahā hai 
keh is se murād hai: Ẓālim woh hai jis kā sārā ʻamal riyā-
kārī par mabnī ho, dar-miyānah woh hai jis kā baʻz ̤ʻamal 
riyā aur baʻz ̤ ʻamal iḳhlāṣ par mabnī ho jab keh nekiyoṅ 
meṅ sabqat le jāne wālā ṣirf woh ī hai jis kā sārā ʻamal 
Allāh ke liye kāmil iḳhlāṣ par mabnī ho. 

 Ise Imām Abī Ṭālib Makkī ne ʻʻIlmu al-qulūb’ meṅ 
bayān kiyā hai. 

﴾Aʻmāle Ṣāleḥah par Istiqāmat aur 

Mudāwamat kā bayān  ﴿ 

al-Qur’ān 

(1) Aur kitne hī Anbiyā’ aise huwe jinhoṅ ne jihād kiyā un ke 
sāth bŏhat-se Allāh wāle (Awliyā’) bhī sharīk huwe, to nah unhoṅ 
ne un muṣībatoṅ ke bāʻis ̲jo unheṅ Allāh kī rāh meṅ pahŏṅchīṅ 
himmat hārī aur nah woh kam-zor par̥e aur nah woh jhuke, aur 
Allāh ṣabr karne wāloṅ se maḥabbat kartā hai. Aur un kā kăhnā 
kuch̥ nah thā siwā’e is iltejā ke keh Ae hamāre Rab! Hamāre 
gunāh baḳhṣh de aur hamāre kām meṅ ham se hone wālī 
ziyādatiyoṅ se dar-guzar farmā aur hameṅ (apnī rāh meṅ) sā̲bit 
qadam rakh aur hameṅ kāfiroṅ par ġhalabah ʻaṭā farmā. Pas 
Allāh ne unheṅ dunyā kā bhī inʻām ʻaṭā farmāyā aur Āḳhirat ke 
bhī ʻumdah ajr se nawāzā, aur Allāh (un) nekū-kāroṅ se pyār 
kartā hai (jo ṣirf usī ko chāhte haiṅ). 

(2) Pas Āp sā̲bit-qadam rahiye! Jaisā keh Āp ko ḥukm diyā 
gayā hai aur woh bhī (sā̲bit-qadam rahe) jis ne Āp kī maʻīyat meṅ 
(Allāh kī ṭaraf) rujūʻ kiyā hai, aur (Ae logo!) Tum sar-kashī nah 
karnā, be-shak tum jo kuch̥ karte ho Woh use ḳhūb dekh rahā 
hai. 

(3) (In ke parde hatḁ̄ne aur sun·ne par āmādah karne ke liye) 
farmā dījiye: (Ae kāfiro!) Bas maiṅ ẓāhiran ādamī hone meṅ tum 
hī jaisā hūṅ (phir mujh se aur merī daʻwat se is qadr kyūṅ 
gurezāṅ ho) merī ṭaraf Waḥyi bhejī ga’ī hai keh tumhārā Maʻbūd 
faqat Maʻbūde Yaktā hai, pas tum Usī kī ṭaraf sīdhe mutawajjeh 

raho aur Us se maġhfirat chāho, aur mushrikoṅ ke liye halākat 
hai. 

(4) Be-shak jin logoṅ ne kahā hamārā Rab Allāh hai, phir woh 
(is par mazb̤ūṭī se) qā’im go ga’e, to un par firishte utarte haiṅ 
(aur kăhte haiṅ) keh tum ḳhauf nah karo aur ġham nah karo aur 
tum Jannat kī ḳhụshiyāṅ manā’o jis kā tum se waʻdah kiyā jātā 
thā. Ham dunyā kī zindagī meṅ (bhī) tumhāre dost aur madad-
gār haiṅ aur Āḳhirat meṅ (bhī), aur tumhāre liye wahāṅ har 
waqt neʻmat hai jise tumhārā jī chāhe aur tumhāre liye wahāṅ 
woh tamām chīzeṅ (ḥāzi̤r) haiṅ jo tum ṭalab karo. (Yeh) bar̥e 
Baḳhshne wāle, bŏhat Raḥm farmāne wāle (Rab) kī ṭaraf se 
mehmānī hai. 

(5) Pas Āp usī (Dīn) ke liye daʻwat dete raheṅ aur jaise Āp ko 
ḥukm diyā gayā hai (usī par) qā’im rahiye aur un kī ḳhẉāhishāt 
par kān nah dhariye, aur (yeh) farmā dījiye: Jo Kitāb bhī Allāh ne 
utārī hai maiṅ Us par īmān rakhtā hūṅ aur mujhe ḥukm diyā 
gayā hai keh maiṅ tumhāre dar-miyān ʻadl-o inṣāf karūṅ. Allāh 
hamārā (bhī) Rab hai aur tumhārā (bhī) Rab hai, hamāre liye 
hamāre aʻmāl haiṅ aur tumhāre liye tumhāre aʻmāl, hamāre aur 
tumhāre dar-miyān ko’ī băḥs-̲o takrār nahīṅ, Allāh ham sab ko 
jamʻa farmā’egā aur Usī kī ṭaraf (sab kā) palatn̥ā hai. 

(6) Be-shak jin logoṅ ne kahā keh hamārā Rab Allāh hai phir 
unhoṅ ne istiqāmat iḳhtiyār kī to un par nah ko’ī ḳhauf hai aur 
nah woh ġham-gīn hoṅge. Yehī log ahle Jannat haiṅ jo us meṅ 
hameshah răhne wāle haiṅ. Yeh un aʻmāl kī jazā hai jo woh kiyā 
karte the. 

(7) Aur yeh (Waḥyi bhī mere pās ā’ī hai) keh agar woh ṭarīqat 
(rāhe ḥaq, ṭarīqe zi̲kre Ilāhī) par qā’im răhte to Ham unheṅ 
bŏhat se pānī ke sāth sairāb karte. Tā-keh Ham us (neʻmat) meṅ 
un kī āzmā’is kareṅ, aur jo shaḳhṣ apne Rab ke zi̲kr se muṅh pher 
legā to Woh use nihāyat saḳht ʻazā̲b meṅ dāḳhil kar degā. 

al-Ḥadīt̲h̲ 

63/1. Ḥazr̤at Sufyān bin ʻAbd Allāh T̲h̲aqafī raḍiya Allāhu 
‘anhu riwāyat karte haiṅ keh maiṅ ne ʻarz ̤kiyā: Yā Rasūl Allāh! 
Islām ke mutaʻalliq mujhe ko’ī aisī bāt batā deṅ keh phir maiṅ Āp 
ke baʻd (aur Abū Usāmah se marwī riwāyat meṅ hai keh ʻarz ̤
kiyā: Āp ke siwā) use kisī aur se daryāft nah karūṅ. Āp ṣallá 
Allāhu ‘alayhi wa-ʻalá Ālihī wa-sallam ne farmāyā: Kaho! Maiṅ 
Allāh Taʻālá par īmāṅ lāyā, phir is (qaul) par puḳhtagī se qā’em 
raho. 

 Ise Imām Muslim, Aḥmad, Nasā’ī aur Dārimī ne riwāyat 
kiyā hai. 

 Imām Aḥmad kī riwāyat meṅ in alfāẓ kā izā̤fah hai: 
Unhoṅ ne (phir) ʻarz ̤kiyā: Yā Rasūl Allāh! Mujhe kis shai 
se d̥arna chāhiye? To jawāban Āp ṣallá Allāhu ‘alayhi wa-
ʻalá Ālihī wa-sallam ne apne daste mubārak se apnī zabān 
kī ṭaraf ishārah kiyā. 

 Imām Tirmid̲h̲ī aur Ibn Mājah kī riwāyat meṅ yeh 
alfāẓ bhī haiṅ: Āp ṣallá Allāhu ‘alayhi wa-ʻalá Ālihī wa-
sallam ne farmāyā: Kaho: Merā Parwar-digār Allāh hai. 
Phir us par isteqāmat iḳhtiyār karo. 

64/2. Ḥazr̤at ̒ Ā’ishah Ṣiddīqah raḍiya Allāhu ‘anhā se riwāyat 
hai keh Rasūl Allāh ṣallá Allāhu ‘alayhi wa-ʻalá Ālihī wa-sallam 
ne farmāyā: Apne aʻmāl meṅ rāst-rawī aur miyānah-rawī 
iḳhtiyār karo aur yeh ză̲hn-nishīn kar lo keh tum meṅ se kisī kā 
ʻamal use Jannat meṅ dāḳhil nahīṅ kar saktā aur Allāh Taʻālá ko 
sab se pyāra woh ʻamal hai jo tasalsul ke sāth ho aur hameshah 
kiyā jā’e, agar-cheh woh kam hī kyūṅ nah ho. 

 Yeh Ḥadīs ̲muttafaq ʻalaih hai. 

 Imām Muslim ne in alfāẓ kā izā̤fah bayān kiyā hai: 
Ḥazr̤at ʻĀ’ishah raḍiya Allāhu ‘anhā jis ʻamal ko shurūʻ 
karteṅ to us ko lāzim kar leteṅ. 

65/3. Ḥazr̤at ʻAlqamah kā bayān hai keh maiṅ ne Ḥazr̤at 
ʻĀ’ishah Ṣiddīqah raḍiya Allāhu ‘anhā se pūch̥ā: Ae Ummu al-
Mu’minīn! Ḥuzṳ̄r Nabīye Akram ṣallá Allāhu ‘alayhi wa-ʻalá Ālihī 
wa-sallam kā ʻamal kaisā thā? Kyā ko’ī kām kisī din ke sāth 
maḳhṣūṣ thā? Unhoṅ ne farmāyā: Nahīṅ, Āp ke ʻamal meṅ 
tasalsul wa dawām hota thā aur jo kuch̥ Ḥuzṳ̄r Nabīye Akram 
ṣallá Allāhu ‘alayhi wa-ʻalá Ālihī wa-sallam karte woh tum meṅ 
se kaun kar saktā hai? 

 Yeh Ḥadīs ̲muttafaq ʻalaih hai. 

66/4. Ḥazr̤at Abū Hurayrah raḍiya Allāhu ‘anhu se riwāyat 
hai keh Rasūl Allāh ṣallá Allāhu ‘alayhi wa-ʻalá Ālihī wa-sallam 
ne farmāyā: Tum meṅ se kisī ko us kā ʻamal najāt nahīṅ dilā’egā. 
Logoṅ ne ̒ arz ̤kiyā: Yā Rasūl Allāh! Kyā Āp ko bhī? Āp ne farmāyā: 
Mujhe bhī nahīṅ, magar yeh keh Allāh Taʻālá mujhe apnī raḥmat 

e d̥hāṅp le. Lehāzā̲ sīdhī rāh par chalo, miyāmah-rawī riḳhtiyār 
karo, ṣubḥ-o shām aur rāt ke āḳhirī kuch̥ ḥiṣṣe meṅ (bā-qā’idagī 
se) kuch̥ (nek ʻamal) karte raho, rāhe rāst par chalte raho yahāṅ 
tak keh manzile maqṣūd tak jā pahŏṅcho. 

 Yeh Ḥadīs ̲muttafaq ʻalaih hai. 

67/5. Ḥazr̤at Masrūq kā bayān hai keh maiṅ ne Ḥazr̤at ̒ Ā’ishah 
Ṣiddīqah raḍiya Allāhu ‘anhā se sawāl kiyā keh Ḥuzṳ̄r Nabīye 
Akram ṣallá Allāhu ‘alayhi wa-ʻalá Ālihī wa-sallam ko kaun sā 
ʻamal ziyādah pasand thā? Unhoṅ ne farmayā: Jo tasalsul aur 
dawām se kiyā jā’e.  

 Ise Imām Buḳhārī, Aḥmad, Tirmid̲h̲ī aur Abū ʻAwanah ne 
riwāyat kiyā hai. 

 Buḳhārī hī kī ek aur riwāyt meṅ hai: Āp raḍiya Allāhu 
‘anhā ne farmāyā: Rasūl Allāh ṣallá Allāhu ‘alayhi wa-ʻalá 
Ālihī wa-sallam ke nazdīk sab se pyārā woh ʻamal huwā 
kartā thā jise karne wālā use dawām ke sāth kartā. 

68/6. Ḥazr̤at ʻĀ’ishah Ṣiddīqah raḍiya Allāhu ‘anhā bayān 
kartī hain keh Rasūl Allāh ṣallá Allāhu ‘alayhi wa-ʻalá Ālihī wa-
sallam ke pās ek chatḁ̄’ī thī, rāt ko us kī ār̥ banā kar jagah 
maḳhṣūṣ kar lete aur us meṅ Namāz par̥hte the. Chand Ṣaḥāba’e 
kiram raḍiya Allāhu ‘anhum bhī Āp ke sāth Namāz par̥hne lage, 
din mṅ Āp woh chatḁ̄’ī bich̥ā lete the. Ek rāt Ṣaḥābah kasr̲at se ā 
ga’e, Āp ṣallá Allāhu ‘alayhi wa-ʻalá Ālihī wa-sallam ne farmāyā: 
Ae logo! Apnī ṭāqat ke muṭābiq ʻamal kiyā karo, kyūṅ-keh Allāh 
Taʻālá (ajr dene se) us waqt tak nahīṅ uktātā jab tak tum (ʻibādat 

karne se) nah uktā jā’o, aur Allāh Taʻālá ke nazdīk pasandīdah 
ʻamal woh haijis par hameshagī iḳhtiyār kī jā’e ḳhẉāh woh ʻamal 
kam hī ho. Aur (Sayyīdah ʻĀ’ishah farmātī haiṅ keh) Āle 
Muḥammad ṣallá Allāhu ‘alayhi wa-ʻalá Ālihī wa-sallam (yaʻnī 
Ḳhāndāne Nubūwateṅ kā yehī ṭarīqah thā keh jab ko’ī kām karte 
to use hameshah jārī rakhte. 

 Ise Imām Muslim aur Abū ʻAwānah ne riwāyat kiyā hai. 

Mā ruwiya ʻani al-Ṣaḥābaṫi wa-al-Salafi al-Ṣāliḥīn 

 Imām Abū al-Ḥusayn al-Warrāq ne farmāyā: Ṣidq, 
Dīn ke rāste meṅ isteqāmat aur sharīʻat meṅ ittebāʻe 
Sunnat kā nām hai. 

 Ise Imām Sulamī ne ʻṬabaqāt al-ṣūfīyah’ meṅ riwāyat 
kiyā hai. 

 Imām Ismāʻīl bin Nujayd se pūch̥ā gayā: Kaun sī chīz 
hai jo ek bande ke liye bajā lānā za̤rūrī hai? Unhoṅ ne 
kahā: Sunnat ke muṭābiq ʻibādat kā ehtemām karnā aur 
murāqabah meṅ hameshagī iḳhtiyār karnā. 

 Ise Imām Sulamī ne ʻṬabaqātu al-ṣūfīyah’ meṅ riwāyat 
kiyā hai.

